
ОҚУ-ЖАТТЫҒУ ӨТТІ
Қармақшы ауданын-

да аудандық азаматтық 
қорғаудың 15 қызметі 
бойынша оқу-жаттығу 
жиыны өтті.

Аталған шараға облыстық 
төтенше жағдайлар депар
та ментінің өкілдері Ә.Қуан
дықов пен Т.Еркебаев, сон
дайақ, аудан әкімдігінің 
қызметкерлері қатысты. «Қыс 
және көктем кезеңінде су 
тасуының қолайсыз дамуы 
жағдайындағы төтенше жағ
дайлардың зардаптарын жою 
үшін жүргізілетін авариялық
құтқару және басқа да шұғыл 
жұмыстарды дайындау және 
жүргізу» атты облыстық 
командалықштабтық оқу
жаттығу жұмысына 36 техни
ка, 126 адам жұмылдырылды.

«EXCLUSIVE»
САУДА ҮЙІ АШЫЛДЫ

Әйтеке би кентінде 
орналасқан «Exclusive» 
сауда үйі пайдалануға 
берілді.

Жеке кәсіпкер Ғ.Төре
бекова ның иелігіндегі нысан
ның ашылу салтанатына ау дан 
әкімі М.Ергешбаев қа тысып, 
сауда үйінің жұ мысына 
сәттілік тіледі. Мұн да ұлттық 
нақыштағы киім  дер мен 
тұрмыста пай даланылатын 
қажетті бұйымдар арнайы 
тігін машина сымен тігіліп, 
тұтынушыға ұсынылмақ. 
Екі қабатты ғи маратта 8 адам 
тұрақты жұмыспен қам
тылған.

АҒЫЛШЫН ТІЛІН
ТЕГІН ҮЙРЕТУДЕ

Шиелілік кәсіпкер 
Мөлдір Дүйсенова жетім 
балаларды, толық емес, 
аз қамтылған және 
көпбалалы отбасынан 
шыққан балаларға 
ағылшын тілін тегін 
үйретуде. 

Бірнеше мемлекетте ар
найы оқудан өтіп, тәжірибе 
жинақтаған маман аудан 
бойынша 3 мың оқушыға 
тіл үйретпек. «Ағылшын 
тілі курсы 2013 жылдан бері 
жұмыс істейді. Ең алғаш 
ашылған кезде жалғыз өзім 
сабақ беретінмін. Уақыт өте 
келе командамызға 10нан 
аса мұғалім қосылып, 4 жер
де филиал ашылды. Осы 
күні ауыл мектептерінен 
ұсыныстар түсіп жатыр», – 
деді М.Дүйсенова. 

Тампонажды цемент әлемдік 
нарықта жоғары сұранысқа 
ие. Бұл баршамызға белгілі. 
Әсіресе, ол уран өндірісі мен 
мұнайгаз саласына қажет 
компонент саналады. Міне, 
экспорттық әлеуеті жоғары 
өнім қысқа мерзімде салы
нып, қолданысқа берілген Сыр 
өңіріндегі зауытта өндіріле бас
тады. 

Өнеркәсіп өнімінің көлемін 
арттыру бағытында Шиелі 
ауданында индустрияланды
ру бағдарламасының екінші 
бесжылдығы аясында 3 жоба 
жүзеге асырылуда. Соның 
бірі – кенттегі индустриялық 
аймақтан бой көтерген Шиелі 
тампонажды цемент за
уыты. Жобаны қазақстандық  
«DANAKE корпорациясы» мен 
қытайлық цемент компания
сы бірігіп қолға алды. «Гежу
ба Шиелі Цемент» ЖШС за

уыты жобасының жалпы құны 
– 64 млрд теңге. Айтулы жоба 
20152019 жылдарға арналған 
индустриялықинновациялық 
даму мемлекеттік бағдарламасы 
аясында жүзеге асты. Жобаның 
бас мердігері – «Чайна Триумф 
Интернэшнл» әлемдегі үздік 
50 халықаралық көшбасшы 
компаниялардың бірі.

Біздегі біріккен кәсіпорын 
жылына 1 млн тонна өнім 
шығармақ. Осы өнімнің 300 мың 
тоннасы күнделікті тұрмыста 
қолданып жүрген  портланд це
мент болса, қалған 700 мың тон
насы тампонажды цемент. Ма
мандар Шиелі зауытының өнімі 
тампонажды цементке деген 
елдегі сұранысты толық жабады 
деп отыр. Қазіргі таңда елімізде 
цемент өндіретін 11 кәсіпорын 
бар. Солардың біреуі ғана осын
дай өнім шығарады. Демек, 
стратегиялық сала өндірісіне 

қажетті сапалы өнімге деген 
сұраныс жоғары болады. 

Қолданысқа берілген бір 
жарым айдың ішінде цемент 
өндіру ісінде негізгі компонент 
болып табылатын клинкердің 
10 мың тоннасын шығарыпты. 
Енді оған арнайы қоспалар 

қосылады. Кәсіпорынға қажетті 
шикізаттың басым бөлігі 
жергілікті жерден алынады. 
Сыр өңірі жерасты байлығына 
кенде емес. Құм мен ще
бень карьерлері зауыттан 22 
шақырым жерде орналасқан. 

Сырдың цементі алдағы 
наурызсәуір айларынан бастап 
нарыққа шығарыла бастайды. 
Мұндағы жұмысшылардың 
8085 проценті жергілікті ма
мандар. Қазір мұнда 260 адам 
тұрақты жұмыспен қамтылған. 
Зауыт басшысының орын
басары Алмас Сұраншиев 
биылғы жылы 500 мың тон
на өнім шығару жоспарланып 
отырғанын жеткізді.  

– Біз жергілікті тұрғындарды 
жұмысқа тарту мақсатында 
100 адамды арнайы оқытып, 
Қытай еліндегі зауытта тә
жіри бе жинақтаудан өткіздік. 
Бұған қоса, инвесторлар 
Шиелі индустриалдыаграрлық 
колледжі нің базасында жергі
лікті жастардан 100 маман даяр
лауда, – деді ол. 

Жоғарыда атап өткеніміздей, 
шығарылатын өнім атом 
өнеркәсібі мен газмұнай сала
сында және құрылыста кеңінен 
қолданылады. Қазіргі күні 
өнімді сату бойынша Қызылорда 
және Түркістан облыстары
нан өзге елдің батысындағы 
3 облыспен меморандум 
жасалған. Өнімнің экспортқа 
бағытталатынын ескерген мар
кетологтар Сырдың цементін 
шетелдік нарыққа шығару бой
ынша жұмыс жүргізуде. Бүгінгі 
таңда Өзбекстан және Түркия 
мемлекетінің іскерлерімен 
келіссөздер жүргізіліп жатыр. 

Дайын өнімнің 70 проценті ішкі 
нарықты қамтыса, қалған бөлігі 
ТМД елдері мен Қытайға экс
портталады. 

Аудан әкімі Әшім 
Оразбекұлы бұл аудан үшін 
ғана емес, аймақ үшін үлкен 
инвестициялық жоба екенін 
атап өтті. Айтуынша, нысанның 
құрылысы кезінде барлығы 1200 
адам жұмыспен қамтылған. 
Оның 800і жергілікті жердің 
азаматтары болса, қалғаны 
ҚХРдан келген мамандар. 

Шикізат қоры мен жаңа 
технологиялардың мүмкіндігі 
баға мен сапаға тікелей әсер 
ететіні мәлім. Өнімге қажетті 
шикізаттың 98 проценті оң
түстіктегі ауданның кен орын
дарында бар. Бұл – құм, до
ломит, әк тасы және уақталған 
қиыршық тас. Тек цементке 
қажетті қоспалар ғана сырттан 
тасымалданады.

 Жобаға мемлекеттік қолдау 
шаралары ретінде индустрия
лды аймақтың жанынан 50 
гектар жер телімі табысталған. 
Зауыт құрылысының аумағы 
– 46 гектар. Ал 4 гектар жер
ге жұмысшылар мен қызмет
керлерге арналған жатақхана, 
асхана және басқа да әлеуметтік 
құрылыстар салынған. 

Кәсіпорынға жұмысқа 
орналасқан шиелілік жастың 
бірі – Раджу Өмірбеков. 
Ол құрылыс салу кезінде 
техникалық қауіпсіздік 
бөлімінде еңбек еткен. Ал, 
құрылыс жұмыстары біткен соң 
цемент зауытының өндірістік 
бөліміне қабылданыпты. «Кен 
орындарынан жеткізілген 
шикізат алдымен қабылдау 
бункеріне түсіріледі. Авто
матты лента арқылы ұнтақтау 
бөліміне жеткізіліп, әк тас
ты қондырғы арқылы майда 
ұнтаққа айналдырамыз. Ол 7 
тонналық сыйымдылықтағы 
ыдысқа жиналады. Сонан соң 
50 және 20 мың тонналық бун
керге жіберіледі. Мұндағы пеш
ке лента арқылы жеткізілген 
шикізат 1450 градус ыстық тем
пературада өртеліп, салқындату 
мұнарасына жіберіледі. Клин
кер, яғни цементтің негізгі 
құрамы дайын боламын деген
ше осындай күрделі процес
терден өтеді. Кейін оған мар
касына сәйкес түрлі қоспалар 
қосылады. Цемент 50 келі және 
1 тонналық болып қапталады», 
– дейді жас маман. 

Зауыттағы өндіріс кезінде 
бөлінетін көмірқышқыл газы 
арнайы сүзгіден өтіп, тазар
тылады. Жаңа кәсіпорынның 
жаңа техгология бойынша 
жұмыс істейтінін айтқан жөн. 
Мұнда Елбасы Жолдауында 
айтылған цифрландыру жүзеге 
асырылуда. Ақпанның 1і күні 
зауыттың жұмыс барысымен 
танысқан халық қалаулылары 
да кәсіпорынның ел экономика
сына қосар үлесі зор болатыны
на сенім білдірді.

Шиелі ауданы.

Дәуіржан ЕЛУБАЕВ.СБ

Өткен жылдың мәресінде Мемлекет 
басшысы Н.Назарбаевтың қатысуымен өткен 
«Индустрияландырудың екенші бесжылдығы. 
Қазақстанда жасалған» жалпыұлттық телекөпірі 
барысында Сыр өңірінен қуаттылығы жоғары 
тампонажды цемент зауыты іске қосылды. 
Қысқа мерзімде бой көтерген зауыттың тыныс-
тіршілігімен танысу үшін біз оңтүстіктегі ауданға 
арнайылап сапарлап бардық.

Есепті кездесуге байланысты 
ха лық тың ұсы ныстары, ескер
тулері мен пікірлерін жинақ
тайтын жәшіктер тө мен дегі ме
кенжайларда орна тылған.

Арал ауданы бойынша: ау
дан әкімі аппараты, Арал қаласы 
әкімінің аппараты, аудандық 
мәдениет үйінің ғимараттары.

Қазалы ауданы бойынша: 
Әйтеке би кенті мен Қазалы 
қаласы әкімі аппараттарының, 
«Қазпошта» АҚ аудандық 
бөлімшесі, Халыққа қызмет 
көрсету орталығы, Қазалы 
теміржол вокзалы, «Талап» авто
станциясы, «ЫрысБолашақ» ба
зары, Қазалы қалалық мәдениет 
үйі ғимараттары.

Қармақшы ауданы бойын-

ша: Жосалы кенті әкімінің аппа
раты, теміржол вокзалы, «Халық 
банк» АҚ аудандық бөлімшесі, 
«Қазпошта» АҚ аудандық бөлім
шесі ғимараттары.

Жалағаш ауданы бойын-
ша: аудан әкімінің аппараты, 
Жалағаш кенті әкімінің аппа
раты, аудандық мәдениет үйі,  
аудандық емхана, №202 орта 
мектептің ғимараттары.

Сырдария ауданы бойын-
ша: Тереңөзек кенті әкімінің 
аппараты, аудандық мәдениет 
үйі, аудандық орталық аурухана, 
Сырдария аграрлытехникалық 
колледжі, №35, №36, №210 
және №131 орта мектептер 
ғимараттары.

Шиелі ауданы бойынша: 

аудан әкімінің аппараты, Шиелі 
кенті әкімінің аппараты, Халыққа 
қызмет көрсету орталығы, 
«Халық банк» АҚ аудандық 
бөлім шесі, «Қазпошта» АҚ 
аудан дық бөлімшесі, теміржол 
вокзалы, «Арман» мәдениет 
үйі, №47, №219 орта мектептер 
ғимараттары.

Жаңақорған ауданы бой-
ынша: аудан әкімінің аппараты, 
Жаңақорған кенті әкімінің аппа
раты, Халыққа қызмет көрсету 
орталығының ғимараттары.

Қызылорда қаласы бой-
ынша: Теміржол вокзалы, ав
товокзал, әуежай, М.Ералиева 
атындағы мә де ниет үйі, 
«Ақмешіт» гуманитарлықтехни
калық инс   титуты, «Жайна», 
«Универсам», «SMALL», «Сыр 
дария» сауда үйлері, «Жаңа ба
зар» базары ғимараттары. 

Ескертпе: Барлық аудан
дарда және Қызылорда қала
сындағы ауылдық округтер мен 
кенттердегі әкімдердің аппарат
тарында ха лық тың ұсы ныстары, 
ескертулері мен пікірлерін жи
нақ тайтын жәшіктер орналасқан.

ОБЛЫС ӘКІМІ Қ.Е.КӨШЕРБАЕВТЫҢ
ХАЛЫҚ АЛДЫНДАҒЫ ЕСЕПТІ КЕЗДЕСУІ

«Орталық атқарушы органдар басшыларының, әкім дердің, 
ұлттық жоғары оқу орындары ректорларының халыққа есеп 
беру кездесулерін өткізу туралы» 2016 жылғы 5 ақпандағы 
Қазақстан Республикасы Президентінің № 190 Жарлығына 
сәйкес 2019 жылғы 13 ақпан сағат 11.00-де Н.Бекежанов 
атындағы облыстық қазақ музыкалық драма театрында 
облыс әкімі Қ.Е.Көшербаевтың халық алдындағы есепті 
кездесуі өтеді.

«АРХИВ ІСІ» – ЖІТІ НАЗАРДА

Өткен жылы жаңа ғи марат
қа қоныстанып, уақыт талабы
на сай цифрландыруға көшкен 
архив жұмысында жүйелілік 
бар. Бүгінгі күнге дейін 186 
мың құжатты сақтап келген 
мекемені алдағы уақытта «Ар
хив2025» бағ дарламасы ая

сында толық тыруға дайындық 
жұ мыс тары жүргізілуде. Ше
тел мұрағаттарынан тарихи 
құжаттарды жинақтау мақ
сатында арнайы мамандар
дан топ құрылып, дайындық 
жұмысы жүргізіліп жатқанын 
облыстық мәдениет, архивтер 

және құжаттама басқармасы 
басшысының орынбасары 
Ә.Ерсұлтанов атап айтты.

Мәжіліс депутаттары ар
хив жұмысын жандандыратын 
заңның іс жүзінде жүзеге асы
ру керектігін айтып өтті.

Қазақстан Республикасы 
Парламентінің Мәжіліс 
депутаттары, Мәжілістегі «Нұр 
Отан» партиясы депутаттық 
фракция мүшелері Абзал 
Ералиев, Нұрлан Дулатбеков, 
Бейбіт Мамраев, Бақтияр 
Мәкен, Кәрібай Мұсырман 
аймаққа іссапармен келіп, 
өңірде Елбасы Жолдауы мен 
бес әлеуметтік бастамадан 
туындайтын міндеттердің 
орындалуы барысын бағамдады. 
«Нұр Отан» партиясы облыстық 
филиалы төрағасының бірінші 
орынбасары И.Құттықожаев 
халық қалаулыларын 
аймақтың тыныс-тіршілігімен 
таныстырды.  Ең алдымен 
мәжілісмендер Елбасының 
«Ұлы даланың жеті қыры» 
мақаласындағы «Архив-2025» 
бағдарламасының өңірлерде 
орындалуын көріп, архив 
ұжымымен кездесті.

Гүлмира ДІЛДӘБЕКОВА,
Мөлдір ҚАЛЫМБЕТ.СБ

Кеше облыс әкімі 
Қырымбек Көшербаев қала
ның шет аймағындағы «Сая
хат», «Қорқыт ата көшесі» 
аумағының тұрғындарымен 
кездесіп, алдағы атқарылар 
жұмыстар туралы пікірлесті. 
Азаматтардың өтініш
тілектерін тыңдап, басты 
мәселелерге назар аударды.   

Соңғы жылдары шет 
аймақтағы «Әл Фараби», 
«Саяхат», «Сәулет» шағын 
аудандарындағы автобус 
жүретін бірқатар  үлкен кө
шелер асфальтталған еді. 
Биыл облыс әкімінің тапсыр
масымен осы аудандардағы 
кіші көшелердің ахуалы жан
жақты зерттеліп, 322 көше 
анықталды. Мәселен, «Сая
хат» шағын ауданындағы 
42 көшенің 2не асфальт 
төселген. Қалған көшелерді 
жөндеудің жобасметалық 
құжаттары әзірленіп, алғашқы 
310 млн теңге қаражаты 
бөлінді. Қазір тиісті мердігер 
анықталып, күн жылынысы
мен жұмыс басталмақ. 

– «Саяхатқа» қоныс теп
кенімізге 10 шақты жыл бол
ды. Күрмеулі мәселелерімізді 
айтып, қала әкімдігіне бардық. 
Содан бері бірталай түйіндер 
шешілді. Үлкен көшеміз ас
фальтталды. Электр жар
ығының әлсіздігінен ба
лалардың сабақ оқуы, 
теледидар көру қиын еді. Ол 
қиындық та артта қалатын күн 
жақын. Ендігісі – жол проб
лемасы. Күн райы бұзылса, 
жаңбыр жауса, адам аяқ алып 

жүргісіз болып қалады, – дейді 
зейнеткер Ә.Байсалов.

Тұрғындар аталған ауданға 
мектеп, үлкен көшелерге 
қауіпсіздік үшін жаяу 
жүргіншілер жолы керектігін 
айтты. Мектеп құрылысының 
жобасы жасалған, қазір 
министрліктің қарауында.  

– Көшелердің жағдайын 
ең біріншіден, балалардың 
мектепке қатынауына, «Же
дел жәрдем» мен поли
ция көліктері дер кезінде 
жететіндей етіп жасауымыз 
керек,  – деді облыс басшысы 
өз сөзінде.

Қазір 20192021 жылдарға 
арналған үшжылдық жоспар 
түзілген. Есеп бойынша 322 
көшеге қиыршық тас төсеуге 
3,8 млрд теңгедей қаражат ке
рек. Ал асфальттауға 8,9 млрд 
теңгедей қаржы қажет. Үш 
жылдың алғашқы жылына, 
яғни биылға 1,5 млрд теңгедей 
қаражат қарастырылып, жос
пардағы  жұмыстардың 60 
процентін игеруге мүмкіндік 
бар.    

«Қорқыт ата көшесі» 
аумағында да тұрғындар жол 
жағдайына қоса, көшелерді 
жарықтандыру, аяқ су әкелу 
мәселесін көтерді.  

– Осыған дейін қаланың  
орталық, кіреберіс көшелеріне 
баса мән берілсе, енді ішкі 
жолдарды жөндеуге кірісеміз, 
– деді аймақ басшысы. 
Тұрғындар жаңа бастамаға 
қатысты ойпікірлерін айтып, 
көшелерді көркейтуге байла
нысты ұсыныстарын жеткізді.

ШЕТ АЙМАҚТАРДЫҢ
ШЕТІН МӘСЕЛЕЛЕРІ
ШЕШІМІН ТАБАДЫ

Қызылорда – аумағы еселеп ұлғайып, 
халық саны қарқынды өсіп келе жатқан қала 
болғандықтан, инфрақұрылымға қатысты 
мәселелері де кезең-кезеңмен шешілуде. Қазірдің 
өзінде қалада 800-дей көше бар.

Суретті түсірген Бағдат ЕСЖАНОВ.

BRIFING

Көрінген таудың алыстығы жоқ деген-
дей, алдымыздағы ағалардан кезегімен өтіп, 
үлкендік дегеніңіз бүгінде келіп қалыпты 
бізге де жетіп. Ақсақалдық ауылына маңдай 
тірегенімізде ұлтымыздың ұстазы хакім Абай 
атамызша «қартайып, қайғы ойламасақ» 
та ұлғайды арман. Диалектикалық мате-
риализм заңы бойынша тозбайтын темір, 
озбайтын өмір жоқ. Ескінің орнын жаңа, 
жасы жеткеннің орнын жас басатындығы 
ақиқат. Ай мен Күн аман тұрғанда әке 
мен бала, ұрпақтар сабақтастығы мәселесі 
мәңгілік. Дөңгеленген дүниеде «Біз де сіздей 
болғанбыз, сіз де біздей боларсыз». Ата-
дан парыз – балаға қарыз. Еңдеше, ақыл 
айтарлық алпыс жастың арғымағын ерттеп 
мінген мендағы ізімнен ерген іні-қарындас, 
ұл-қыздарыма көкейімді кернеген, өмірлік 
тәжірибемнен түйген ойларымды, ақыл-
кеңесімді  айтып бағайын. Оның үстіне 
облыстық ардагерлер кеңесінің төрағасы 
ретінде жауапкершілікті сезіне отырып, жа-
стар саясатына қолдау көрсету, бұған бар-
ша ардагерлердің баға жетпес өмірлік бай 
тәжірибесін, ақыл-ойын жұмылдыру қажет 
деп білемін. 

Мына заман қай заман? Бір жылы ғасырға 
татырлық оқиғалары өріп жатқан, отбасы-
нан бастап сонау ғарышқа дейінгі аумақ 
пен уақыт ауқымында күні кеше өңің түгілі 
түсіңе енбеген ғаламат жаңалықтар болып 
жатқан, ет пен сүйектен жаралған адамды 
тұла бойы зіл темірден тұратын құлтемір-
робот алмастырып жатқан, жасанды интел-
лект барған сайын қанатын кең жайып, күш 
алып бара жатқан ғарыштық зымыран за-
манда өмір сүріп жатырмыз. Ал осы 21-ші 
ғасырдың адамы қандай болуы керек? Бұл са-
уал ең алдымен бар болашағы алда жас өрім 
жастарымызға тікелей қатысты. Өркениет 
көшіне ілескен егемен еліміздің, қалың қауым 
қоғамымыздың басын қатыратын басты про-
блемасы да осы. Өткен ғасырда қазағының 
қамын жеген алаштың арыстары айтқандай: 
«ерім дейтін ел болмаса, елім дейтін ер 
қайдан шықпақ». Шүкіршілік. Өрімдей 
жастың өркенді келешегін ойлайтын елі 
мен Елбасы  бар екен. Мемлекетіміздің бас-
шысы Н.Ә.Назарбаев өзінің өткен жылдың 
соңына таяу Қазақстан халқына арнаған 
«Қазақстандықтардың әл-ауқатының өсуі: 
табыс пен тұрмыс сапасын арттыру» атты 
Жолдауында отандастарымыздың тұрмыс 
жағдайын жақсартуға қатысты Үкіметке 
жүктеген бірқатар нақты тапсырмалармен 
бірге жаңа  2019 жылды Жастар жылы деп 
атауды нақтылады. Президент жаңа жылдың 
басында Астанадағы «Нұр әлем» павильо-
нында бүкіл республика бойынша жиналған 
жеткіншек ұрпақ өкілдері бас қосқан үлкен 
жиында «Жас тар жылының» салтанатты 
ашылу рәсімін жариялады. 

Осы «Тәуелсіздік ұрпақтары» атты 
шара басталар алдында Елбасы «Жас 
қазақстандықтардың жобалары» көрмесінде 
«NNaimi.kz», «Shoqan suits», «Qazaq eli», 
«Beyond», «Kusto Group» секілді табысты 
жобалармен танысып, Үкіметке бұл бастама-
ларды қолдап, жүзеге асыруды тапсырды. 

Әр салада жетістікке жеткен жастар ал-
дында кәсіпкер Расул Абдуллаев елімізде 
ребрендинг жасайтын ұйым құруды ұсынса, 
тағы бір белсенді жас Тамила Розметова Аста-
нада алма бағын отырғызатынын айтты. Ал 
13 жастағы вундеркинд Абзал Мырзаш 1 ми-
нутта 1200-ден астам кітапты латын қарпіне 
аударатын жобаны таныстырды. Құсбегілік 
өнерді әлемге танытқан моңғолиялық 
қандасымыз Айшолпан Нұрғайыпқызы 
алыстағы ағайынның сәлемін жеткізіп, Елба-
сын Баян-Өлгей өлкесіне шақырды. Расында, 
«Сүйер ұлың болса сен сүй, сүйсінерлік бол-
са ол». Қылшылдаған қырмызы жасында дара 
талантымен көзге түсіп, сара дарынымен та-
нылып, қатарластарынан қара үзіп, өздерінің 
ден қойған басым бағыттарында тамаша та-
быстарды олжалап жүрген мұндай жасампаз 
жастармен қалайша мақтанып, марқаймасқа. 
Бағымызға орай әлгіндей ұлтымыздың үкілі 
үмітіндей болып отырған, бойына біткен та-
лантымен тас жаруға талпынған, болашақтың 
жарық жұлдызы болуға ұмсынған ұл-
қыздарымыз баршылық. 

Иә, сонымен тәуелсіздігіміздің тари-
хында тұңғыш рет жоғары билік тарапынан 
жаңашырлықпен жарияланған Жастар жы-
лының тұсауы кесілді. Халқымыздың ертеңгі 
өмірге деген сенімі жүктелген шарапатты 
шара сөреден қанат қақты. Ал жастың мұраты 
ақын айтқандай: білім, тәлім талабы, өнер, 
оқу – оның қару-жарағы. Бағымызға орай 
біздің егемен елімізде жастарымыздың алды-
на қойылған қандай да бір күрделі, қуатты, 
өршіл, өзекті, мейілінше батыл міндеттерді 
ойдағыдай игеріп, орындап шығуға барша 
мүмкіндіктер бар. Арғы замандардағы даңқты 
ата-бабаларымыз ақ білектің күшімен, ақ 
найзаның ұшымен бізге ұшқан құстың қанаты 
талып, шапқан тұлпардың тұяғы кетілетін 
осыншама ұлан-ғайыр жерді мирас қылып 

қалдырған. Ал Елбасымыз өзінің «Ұлы 
даланың жеті қыры» атты тарихи-танымдық 
зерттеу еңбегінде атап көрсеткендей, қазіргі 
қазақтың баласы осы Ұлы даладағы Қазақ 
мемлекетін Мәңгілік Елге айналдыра алса 
игі. Еуропаның әлденеше елдері толайым 
сыйып кететін құлашын кең жайған қасиетті 
жеріміздің асты-үсті толған қазына. Өткен 
ғасырдан бастап халқымыздың қамын жан 
ауырта ойлаған дана қайраткерлеріміз 

жүздеген жылдар бойы мүлгіген қазақтың 
санасына тыңнан түрен салып, жаппай 
сауатылыққа бетін бұрған. Бүгінде біздің 
ғылыми-ағартушылық, техникалық по-
тенциалымыз қуатты. Индустриалық-
инновациалық ілгерілеудің негізі қаланған. 
Сөйткенмен, бар болу, бай болу бір басқа 
да, ал оның нәтижесі мен игілігін толықтай 
көру әзірге ақырына дейн қол жеткізе алмай 
жүрген аңсарлы арман, мұңымыз ғой.  

Жастар тақырыбы жан-жақты, сан қырлы. 
Әсіресе, бүгінгі бүкіл өміріміз интернетке 
телінген, әлемде күн сайын жаңарып жатқан 
техника мен технологияларға негізделген 
ұшқыр дәуірде бұл сыңайлы сұрақтың жа-
уабы шексіз. Қазіргі жаһандану заманында 
барлық елде, жерде, кеңістікте бәсекелестік 
бел алып тұр. Өмір деген күрес, тіршілік 
үшін текетірес. Сондықтан жаңа ғасыр жас -
та рының уақыт алға тартқан талапқа, сұра-
нысқа сай болуға талпынбасқа әддісі жоқ. 
Олар жан-жақты терең сауатты, білімді, бі-
лікті, қабілетті, ізденгіш, талпынғыш, талап-
ты, талантты, ал мұның бәрін мінсіз мең  геру 
үшін ерінбейтін еңбексүйгіш болуы қажет.

Шынайы шындықтың шымыл ды-
ғын түрсек, кешегі кеңестік кезеңдегі 
насихатталған идеология бойынша ұжымдық 
(коллективтік) іс-қарекеттерге басымдық 
беріліп, бар мәселені топтанып жүріп жұмыла 
атқарған жұмыс шешеді дейтін. Сөйте тұра 
қызыл империяның көсемі Сталин жол-
дас «бәрін де кадрлар шешеді» деп, кәсіби 
дайындығы күшті маманға мейлінше ықылас 
қойған. Ақиқатында, батыста баяғыдан-ақ 
басымдық беріліп келе жатқан ең алдымен 
жеке тұлғаға сену, жекенің қабілетіне ден 
қою дегеніңіз дұрыс жол. «Шымшықты да 
қасапшыға сойдыр». Ендеше әрбір адам, бұл 
жердегі айтпағымыз, әрбір жас қапы қалмай, 
өмір алға тосқан күллі мүмкіндіктерді сарқа 
пайдаланып, өз ортасында білімді де білікті 
маманға, одан асып көш бастайтын талант-
ты тұлға ретінде қалыптасуды мұрат тұтуы 
тиіс. Мұндай мысалдар өз аймағымыздан да 
табылады. Анау Шиелінің шалғайдағы ауы-
лынан шыққан академик Асқар Жұмаділдаев 
математика ғылымының ғаламшарымызға 
танымал ғұламасы, ал аптап ыстықты 
Қызылорданың қызы Элизабет мұз айдынын-
да мәнерлеп сырғанаудан төрткүл дүниені 
таң қалдырса, толағай тұлғамыз Илья Ильин 
зіл темір көтеруден әлемнің төрт дүркін чем-
пионы, балауса дарын мектеп оқушысы На-
зерке Нұрғали шахматтың шахзадасы атанды 
талантты, талапты жастар аймақта аз емес.

Бағзыдағы қараңғы қазақ қоғамындағыдай 
баланың әйтеуір бір бастық, әлде бай болуға 
ұмтылуы қазір қуаттайтын қарекет емес. 
Тіпті көзіміз көріп жүр ғой, жоғары оқу 
орындардың екі-үшеуінің дипломдарын 
қалталарына қаттап басқан бәзбір бейбақтар 
ешқандай жұмысқа жарамай, дөй далада 
қаңғып қалғанын. Демек, диплом мансұқ 
емес, қалайда кәсіпқойлық, біліктілік, өз 
мамандығының хас шебері болу басты 
шарт бүгінде. Кәсібіңді жетік біліп, соның 
білімді білгірі он саусағынан өнер тамған 
өрісті ұстасы ретінде жұрт мойындаса, сол 
жетіп жатыр. Айталық, осы қазір елде сан-
техник, дәнекерлеуші, тұрмыстық құрал-
жабдықтарды және компьютерлік техни-
каларды оңдайтын маман тапшы. Тағы да 
тәжірибеге жүгінсек, ақылын азық қылған 
епті еврейлер әдетте не тамаша зергер, не 
сұңғыла сағат жөндеуші, не етік тігудің 
майын ішкен шебер, не кәдуілгі сәнді шаш 
қырқатын шаршамайтын шаштараз болып 
жүріп-ақ тұтынушылардың ойындағысын 
орындап, көп клиент тартып, көптің көңілінен 
шығуының арқасында байлыққа батып жа-
тыр. Біздің қазақтың бірден жан ауыртпай 

бай, төте жолмен төре, әйтеуір амалдап әкім 
қара болғысы келетін мазасыз менталитетінің 
мезгілі әлдеқашан өткен. Ке шегі көне тарихқа 
зер салсақ, анау 19-шы ғасырда ұлтымыздың 
ұлы ағартушысы Ыбырай Алтынсарин 
«Біздің қазақтың бүгінде сауатын ашқан 
саусақпен санарлық аз санды балдарының өзі 
қарапайым қызметке барғысы жоқ, түгелдей 
түге төре болғысы келеді, әйтпесе отбасын-
да омалып отырып қалуға бейіл» деп ашына 

айтқан-ды. Өткеннен сабақ алған ләзім, өмір 
ағымы мүлдем өзгерген.

Біздіңше, қазіргі қазақтың жастары үш 
тұғырлы  ұстанымды ұстануға тиіс деп 
білеміз. Біріншіден, олар отбасынан ұлттық 
тәрбиенің уызын қанып ішіп, ата-баба 
дәстүріне адал болуы керек. Тарихымызды 
танып, тым болмаса әулеттік шежірені біліп, 
жеті атасының атын жаттап өскені абзал. 
Бұл әуелі әруаққа құр мет болса, одан соң 
шыққан тегіңді, қаныңды қа періңе тоқып, 
тұрмыс құрғанда жақын бауыр лардың қан 
араласып кетуі секілді келеңсіз жайттардың 
алдын алады. Әсіресе, мемлекеттік тіл 
мәртебесін егеленіп отырған ана тілімізді 
меңгеру баршаға міндет. Мынау іргеміздегі 
орыс империясының өзі алдымен ана тілін 
мектептің 2-сыныбына дейін оқытуды қатты 
қадағалап отыр. Өркениетті елдердің кеуде 
қатарындағы Жапония болса ұл-қыздарын 
12 жасқа дейін тек қана өз төл тілдерінде 
оқытады. Үйренерлік үрдіс. Ұлттық 
құндылықтарымызды ұлықтауда отбасылық 
институтты көздің қарашығындай қорғап, 
жанұяда ұлға ертеңгі ер азаматтың, ал 
қызға келешек әйел-ананың ескіден келе 
жатқан тағылымын  беру, осы орайда келін, 
ене, ата, бала, немере сияқты ғасырлардан 
қалыптасқан өзара сыйластық аясындағы 
татымды тәрбиенің өзегін бұзып-жармай 
сақтаған ләзім. Мұның өзі қазір елімізде жы-
лына отау құрған әрбір үш жұптың біреуінің 
ажырасып жатқанындай сұмдық жағдайдың 
орын алуына тосқауыл қояр еді.  

Екіншіден, жастарымыз отансүйгіш, ел-
жанды, туған елі мен жерінің мүддесі үшін 
аянбай қызмет жасайтын патриот болып өссе 
дейміз. Үшіншіден, жер жаһанның өмірлік 
дамуда топ бастаған әлемдік озық ғылым, 
білім, тиімді тәжірибелерді үйрену, иге-
ру, меңгеру, қол жеткізіп, тұрмысымызда 
пайдалануға әрекет жасау өскелең ұрпақтың 
үздік ұстанымына айналғанын қалар едік.

Жақында «Индустрия лан дыру дың екінші 
бесжылдығы. Қа зақстанда жасалған» жалпы-
ұлттық телекөпірде Елбасы Нұрсұлтан На-
зарбаев облыс әкімі Қырымбек Көшербаевқа 
«Ең үздік бизнес орта құрғаны үшін» номи-
нациясы бойынша «Алтын сапа» сыйлығын 
тапсырды. Бұл облысымыздағы тіршіліктің 
қантамырына айналған кәсіпкерліктің 
қарқынды беталысына берілген бірегей баға 
болды деп білеміз.  Мемлекет басшысының 
көрсеткен зор қолдауының арқасында 
және облыс әкімінің тікелей бас та масымен 
2018-2021 жылдар «Жаппай кәсіп керлікті 
қолдау жылы» болып белгіленуі де осы са-
ланы дамытуға жан-жақты жағдай жасалып 
отырғанын көрсетеді. Осы бағытта облыс 
көлемінде кәсіпкерлікті дамытудың  Жол 
картасы әзірленді. 

Облыс басшысы тарапынан жастарға қам-
қор лықтың үзілмей отырғанына көңіліміз 
көншиді, бұл бағыттағы жұмыстардың бел-
сен ділікпен қарқын алғанын көріп отыр-
мыз. Жас ұрпаққа өзімізде және шетелдерде, 
оның ішінде Ресейде сапалы білім алуына 
жағдай жасау, жаңа жұмыс орындарын ашу, 
Елбасының «7-20-25» бағдарламасы бойын-
ша баспана алуына мүмкіндік туғызу тәрізді 
шаралар жүзеге асуда. 

Әрине, қай тақырыпқа болмасын көсемсіп 
те, шешенсіп те айтуға оңай. Дегенмен, осы-
ны қазір кемел жасқа келген аға буын біз 
айтпасақ, кім айтады, қазір айтпасақ, қашан 
айтамыз?! Айтсақ, жанымыз ашығандықтан 
айтамыз. Іште пікір өлгенше... Тек мұны 
тыңдар құйма құлақ, санасына тоқыр зерек 
зерде болса, ғанибеті осы! Сөз түйінінде осы-
нау жарияланып отырған Жастар жылының 
көп шараның бірі болып қалтарыста 
қалмай, өскелең жас ұрпақ үшін жасала-
тын жақсылығы, қияға қанат самғататын 
қуатты қолдау күші, барды баянды қылатын 
қарымды қажыр-қайраты, болымды да то-
лымды қорытындысы, түптеп келгенде, 
жемісті нәтижесі болса дейміз. Ол үшін бұл 
ілкімді іске үлкен-кішіміз болып, бір кісідей 
жанашырлықпен жұмыла атсалысқанымыз 
абзал. Келешекке ұмсынған кемел дүниенің 
ұлтымызды ұшпаққа шығаратын айшуақ 
ақиқатқа айналуына біздің аға буын аянбай 
атсалысуға әзірміз. Біздің облыстық ардагер-
лер кеңесі осы орайда ағымдағы және жылдық 
жұмыс жоспарында аталған бағытта серпінді 
шараларды межелеп, жастарға қолдан келген 
ақыл-кеңес, бай тәжірибемен бөлісу тарапы-
нан барынша қолдау көрсететін боламыз.

Өткен жүзжылдықтың басында қазақтың 
рухани һәм көсем сөзін ұстаған біртуар 
ар қалы ақынымыз Мағжан Жұмабаев 
айтқандай:

          Көздерінде от ойнар,
          Сөздерінде жалын бар.
          Жаннан қымбат оларға ар,
          Мен жастарға сенемін!
   

Серік ДҮЙСЕНБАЕВ,
облыстық ардагерлер 

кеңесінің төрағасы.

Өткен жылы бұл маңда «Рәміздер алаңы» 
мен Әйтеке бидің еңселі ескерткіші бой 
көтерген болатын. Енді кәсіпкерлік нысан-
дары мен балаларға арналған ойын-сауық 
орталығы, бала бақша, әкімшілік ғимараттарын 
салу жоспарланған. 

Бірнеше жыл бұрын аудан орталығының 
халқы көгілдір отынмен қамтылғаны белгілі. 
Ел көкейіндегі сауал: Қазалы қаласы мен елді 
мекендерге қашан газ тартылады? Аудан әкімі 
брифингте алдағы уақытта қаламен қатар Ғани 
Мұратбаев ауылына да көгілдір отын жеткізу 
жоспарлағанын атап өтті. 

Халық кәсіп бастап, жеке іспен айналысуға 
бейім болса, мемлекет үшін де тиімді. Қазалы 
ауданында бизнес бастаушылардың саны 
артқан. Өткен жылы аудан кәсіпорындарында 
12,7 млрд теңгенің өнімі өндіріліп, көрсеткіш 
алдыңғы жылмен салыстырғанда 105 процент-
ке өскен. Бұл жағдай бюджетке де әсер еткен. 
2018 жылдың басында аудан бюджеті 14 млрд 
теңге болып бекітілсе, жыл соңында 20 млрд 
теңгеден асыпты. Қазір ауданда 4325 шағын 
және орта кәсіпкерлік субъекті бар. Оларда 
8958 адам жұмыспен қамтылған.

Аудан халқының негізгі тіршілігі – егін 
және мал шаруашылығы. Былтыр 17790 гектар 
жерге ауыл шаруашылығы дақылдары егілген. 
Су жеткіліксіздігіне қарамастан негізгі дақыл 
– күріштің әр гектарынан 44,3 центнерден өнім 
жиналды. Ал биылғы жоспар 17 700 гектар 
жерге ауыл шаруашылығы дақылдарын егу. 
Шаруашылыққа қолайлы жерді дұрыс пайда-
лану да маңызды. Өткен жылы жер учаскелерін 
тиімді пайдаланбағандықтан, 4364 гектар жер 
мемлекет меншігіне қайтарылған. Аудан бас-
шысы түліктің барлық түрінде өсім бар екенін 
атап өтті. Айта кетерлігі, Қазалыда шетелге мал 
басын экспорттау жолға қойылыпты. Аудан-
нан тұңғыш рет Біріккен Араб Әмірліктеріне 
29 бас түйе, Өзбекстан Республикасына 100 
бас мүйізді ірі қара малы экспортталды. Биыл 
400 бас Зеңгібаба тұқымы жөнелтілмек. Бұл 
салада импорт мәселесі де шешімін тауып 
келеді. Өткен жылы «Бақыт» шаруа қожалығы 
Ресей Федерациясынан 29 бас мүйізді ірі 

қара әкелсе, биыл шаруашылықтар шет мем-
лекеттен асыл тұқымды тағы 400-ін әкелмек. 

Қазалыда тұрғын үйге мұқтаж 842 аза-
мат кезекте тұр. Мәселені шешу үшін, өткен 
жылы «Нұрлы жер» бағдарламасы бойын-
ша Әйтеке би кентінде 6 көпқабатты тұрғын 
үйдің құрылысы басталды. Сондай-ақ, кент 
пен қала аралығынан 2 қабатты 12 тұрғын үй 
құрылысын салу үшін құжаттар әзірленген. 
Бұл жұмыстар толық аяқталса, кезекте тұрған 
252 адам тұрғын үймен қамтылады.

Абаттандыру жұмыстары да нәтижелі. Ау-
дан орталығындағы 2 қабатты тұрғын үйдің 
аумағы абаттандырылып, демеушілік есебінен 
жылу жүйесіне қосылған. Мұнан бөлек, был-
тыр Ақтан батыр, Пірімов, Ақсуат ауылдары-
на орталық саябақ салынған. Бұл жұмыстар 
биыл да жалғасады. Атап айтсақ, Бозкөл, 
Шәкен, Бірлік, Сарбұлақ елді мекендерін 
абаттан дыруға аудандық бюджеттен 71 млн 
теңге бөлінген. Құрылыс жұмыс тарына кел-
сек, өткен жылы Әйтеке би кентінен 300 
орындық мектеп, Жан қожа батыр ауылынан 
спорт кешені ашылды. Ал «Қарлан» учас-
кесіндегі тұрғын үйлерге сервистік ауыз су 
желісі жүргізілді. Сондай-ақ, мемлекеттік-
жекешелік әріптестік негізінде Жанкент ауы-
лынан дәрігерлік амбулатория ашылды. Қазір 
өткен жылы басталған 6 нысан құрылысы 
жүргізілуде. 

Аудан халқын алаңдататын мәсе ленің 
бірі – көпір. «Әлсейт» көпірінің құрылысын 
жалғастыру үшін биыл да қаржы бөлінген. 
Бұл жұмыстар осы жылы аяқталып, көптен 
күткен құрылыс ел игілігіне берілмек. Ал, 
«Қарлан» учаскесіне көпір салу облыс әкімінің 
қолдауымен САРАТС-2 жобасына енгізілген. 
Бүгінде жоба-сметалық құжаттары әзірленуде. 
Брифингте аудан әкімі білім, денсаулық, 
спорт, мәдениет саласын дамытудағы оң тен-
денцияларды да атап өтті. 

Аудан халқының 26 проценті – жастар. 
Мұрат Нәлқожаұлы Жастар жылына орай 
флешмоб пен бірсарынды форматтағы жиын-
дарды емес, жас тардың ұсынысын ескеріп, 
нақты жұмыстар атқарылатынын жеткізді.

ЖАҢА ҒАСЫРДА ЖАСТАРЫМЫЗҒА
ЖАСАМПАЗДЫҚ ТІЛЕДІК

...Бұл – мемлекет тарапынан өскелең ұрпақты қолдауға бағытталған 
маңызды қадам. Тәуелсіздік рухымен өсіп келе жатқан бүгінгі жас буын – 
біздің ертеңгі үмітіміз, сенімді тірегіміз. 

Елбасының Жастар жылының
ашылу салтанатында сөйлеген сөзінен.

ҚАЛА МЕН КЕНТТІ БІРІКТІРУ 
ЖҰМЫСТАРЫ ЖАЛҒАСАДЫ

СБ Айдана ЖҰМАДИНОВА.

Қазалы қаласы мен Әйтеке би 
кентінің аралығы біріктіріліп, 
болашақта 50 мың халық тұратын 
қалаға айналады. Ауданның 
инженерлік-инфрақұрылымын 
дамыту мәселесі бойынша 
бірқатар жұмыс атқарылған. 
Былтыр бұл аумақтан 800 адамға 
жер беріліпті. Биыл электр 
желілері, ауыз су мен газ апару 
жұмыстары жалғасып, жұмыс 
аяқталған соң, 1500 адам тұрғын 
үй салу үшін жер учаскесін 
иеленеді. Бұл туралы аудан 
әкімі Мұрат Ергешбаев өңірлік 
коммуникациялар қызметінде 
өткен баспасөз конференциясында 
айтты.

– Өткен жылы «Архив ісі» туралы заң 
қабылданып, күшіне енді. Бұл заңда көптеген 
жаңашылдықтар бар. Осы салада заңның 
өңірлерде жүзеге асыру барысымен танысуды 
мақсат еттік. Сыр өңірінде жаңа ғимарат са-
лынып, архив қызметкерлеріне жұмыс істеуге 
барлық жағдай жасалынды. Мұндай архивтер 
өңірлерде сирек. Бұл аймақ басшылығының 
салаға ерекше назар аударғанының нәтижесі 
деп ойлаймын. Бұл өте маңызды сала. Біздің 
тарихымыз осында.

Мәдениет және спорт министрлігі әлі күнге 
дейін архивтердің ақылы қызмет көрсету 
бағасын белгілемеген. Бұл барлық өңірлерге 
тән нәрсе. Бұл мәселені көтереміз,–дейді 
Мәжіліс депутаты Кәрібай Мұсырман.

Мұнан соң депутаттар «Рухани жаңғыру» 
орталығында болды. 

Мәжіліс депутаттарының іссапары Шиелі 
ауданында жалғасты. Мұнда «Ару Ана» түйе 
сүтін өндіретін цех жұмысымен және «Ге-
жуба Шиелі Цемент» ЖШС-ның іс барысын 
көріп, ұжыммен кездесті. Сонымен қатар 
аудандық аурухана құрылысы, жаңа спорт 
кешені, кәсіптік салаға маман даярлайтын 
индустриялық-аграрлық колледж жұмысы 
және ауылдың тыныс-тіршілігі депутаттар на-
зарынан тыс қалған жоқ.

***
Уақыт өткен сайын «Нұр Отан» партиясы 

ұйымдастыратын қоғамдық қабылдаулардың 
халық арасындағы рөлі артып келеді. Қазір 
партиядан көмек сұрап немесе осында келіп 
ұсынысын ортаға салатын азаматтардың 
қатары көбейген. Бұған біз ҚР Парламенті 
Мәжілісінің депутаттары, «Нұр Отан» партия-
сы фракциясының мүшелері Бейбіт Мамраев 
пен Кәрібай Мұсырманның облыстық фи-
лиалда өткізген қабылдауында тағы да көз 
жеткізгендей болдық.

Қабылдау барысында халық қалаулылары 
әрбір тұрғынға өңірдегі сапарларының негізгі 
мақсатын таныстырып жатты. Толғандырған 
мәселелерге де құлақ түрді. Өтініштердің 
басым бөлігі «Алтын алқа», «Күміс алқа» 
иелеріне берілетін жеңілдіктерге, тұрғын 
үймен қамту, педогог мәртебесі, соның 
ішінде ЖОО-ғы профессор-оқытушылардың 
жалақысын көбейтуге, сондай-ақ, алимент 
төлемін өндіруге қатысты болды. Шара ба-
рысында депутаттар өтініштерді жергілікті 
филиал ұжымымен және тиісті басқарма бас-
шыларымен ортақ талқыға салды. Зерттеп-
зерделеп, заң шеңберінде кеңестер берді және 
олардың шешім табуына ықпал ететіндіктерін 
жеткізді.

«АРХИВ ІСІ» – ЖІТІ НАЗАРДА

Мақсұт Ыбрайханұлы 
Нәлібаев Қызылорда 
облысы әкімінің 
экономикалық 
қауіпсіздік мәселелері 
жөніндегі кеңесшісі лауа-
зымына тағайындалды.

М.Нәлібаев 1961 жылы 
туылған. 

Жамбыл гидро мелиора-
тивті-құрылыс институтын 
«Ин женер-гидротехник» жә-
не Қазақстан Республикасы 
Ішкі істер министрлігінің 
Қарағанды жоғары мектебін «Заңгер» ма-
мандықтары бойынша бітірген.

Еңбек жолын «Кызылордаремводстрой» 
трестінде инженер ретінде бастаған. 

1988-2016 жылдары құқық 
қорғау органдарында жау-
апты басшылық қызметтер 
атқарған. 

Атап айтқанда, Сыбайлас 
жемқорлыққа қарсы іс-қимыл 
қызметінің Қызылорда, Ақ-
мола, Қарағанды, Жамбыл, 
Маңғыстау және Оңтүстік 
Қазақстан облыстарындағы 
ау мақтық департаменттерін 
басқарған.

2016 жылдан бастап осы 
кезге дейін Қазақстан Рес-
публикасының Мемле кет тік 

қызмет істері және сыбайлас жемқорлыққа 
қарсы іс-қимыл агенттігінің Жамбыл об-
лысы бойынша департаментінің басшысы 
қызметін атқарып келді.

ҚЫЗЫЛОРДА ОБЛЫСЫ ӘКІМІНІҢ ЭКОНОМИКАЛЫҚ 
ҚАУІПСІЗДІК МӘСЕЛЕЛЕРІ ЖӨНІНДЕГІ КЕҢЕСШІСІ 

ТАҒАЙЫНДАЛДЫ

Мен Әбділда ақынды алғаш рет 1960-
шы жылдардың басында көрдім. Ол кезде 
Тереңөзек ауданының Қараөзек станса-
сында тұрамыз. Жаздың бір жаймашуақ 
күні көлеңкеде апам айран пісіп болып, 
күбісін жуып-шайып жатқан. Біз, балалар, 
сол жерде ойнап отырғанбыз. Бір кезде 
үйдің алдына бірінен соң бірі екі жеңіл 
мәшине келіп тоқтады. Ішінен жақсы 
киінген үлкен-үлкен кісілер түсті де бізге 
қарай жүрді. Тірлігін тоқтатып оларға 
таңғалып қарап тұрған апам алжапқышына 
қолын сүрте салып:

– Көке, Әбділда көке! – деп ілгерілеу 
келе жатқан кісінің алдынан шықты.

– Уай, Рәзия айналайын, амансың ба? 
– деп ол кісі апамды бассалып  құшақтап, 
бауырына басты. Еміреніп біраз тұрды. 
Сонан соң:

– Ахаңның көзісің ғой сен. Ахмет 
ағамның көзі. Сендерді қатты сағындым. 
Менің Төлтай нағашым қайда? – деді 
мейірлене қарап.

– Ол жұмыста ғой. Жол бойында. Үйге 
кіріңіздер, төрлетіңіздер, – деді апам.

– Жоқ, айналайын, асығыспыз. Әлі та-
лай жерге барамыз. Ел аралап, халықпен 
кездесуіміз керек. Бізге айраныңнан бер. 
Ауылдың айранын ішпегелі көп болды. 

Ол кісі осылай деді де сол жерде ойнап 
отырған кішкентай сіңлім Ботагөзді үсті-
басының, бет-аузының топырақ-топырақ 
екендігіне қарамастан еңкейіп көтеріп 
алды. Құшағына қысып қайта-қайта 
бетінен сүйді. Сосын «тіфә, тіфә, тіфә» 
деп үш рет аузына түкірді. «Мықты боп 
өс! Халқыңның азамат қызы бол!» – деді. 
Ал селтиіп, сәл кейіндеу тұрған менің ба-
сымнан сипап, маңдайымнан өпті.

Жаңа піскен айранды тамсанып, рахат-
танып ішкен қонақтар көп кідірмей жүріп 
кетті.

– Бұл кісі Әбділда Тәжібаев деген 
үлкен ақын, Алматыда тұрады, – деді апам 
маған түсіндіріп. – Менің туысқан көкем. 
Әкеңнің жиен ағасы. Бізге екі жағынан да 
жақын. Ал жанында тұрған ақсары кісі 
ақын Асқар Тоқмағамбетов.      

– Ол кісі де біздің туысымыз ба?
– Жоқ, көкеңнің жолдастары ғой. 

Әйгілі ақынды сен біле жүрсін деп айтып 
жатырмын.

Қазір ойлап отырсам, Әбділда ақын 
1963 жылы Қазақ ССР Жоғарғы Советінің 
депутаты болып сайланған. Сайлауға 
түскен жері Қызылорда облысының 
Жалағаш ауданы. Сол жолғы келісі сай-
лаушылармен кездесуге арналған сапа-
ры болар, сірә. Өйткені өзіне сондай жа-
расып, сұлулық сыйлап тұрған көгілдір 
костюмінің жағасындағы жалау бейнелі 
значогы көз алдымда сурет болып 
сақталып қалыпты.

Айлар ағып, жылдар жылжыды. 
Мен мектеп бітіріп, Алматыға жол тарт-
тым. Мақсатым – Қазақ Мемлекеттік 
университетінің журналистика факуль-
те тіне түсу. Қайда-ғы-ы. Талабым тау-
дай, дәмем зор болғанымен қиын ем-
тихандардан ебін тауып өте алмадым. 
Иә, мұнда сынақ өте қатал екен. Қайдан 
оңай болсын. Еліміздегі жорналшы-
лар дайындайтын жалғыз оқу орны. Бір 
орынға оншақты талапкер таластық. Та-
уым шағылып ауылға қайттым. Келе 
сала күрішшілер бригадасына барып 
жұмысшы болдым. Трактор руліне отыр-
дым. Сөйтіп жүріп өлең, мақала жазуды 
тоқтатқан жоқпын. Арманым қайткенде де 
журналист болу. Сол арман жетегінде ке-
лер жылы оқуға тағы да бардым. Тағы да 
жолым болмады. Онан кейін де құлап, ару 
қаладан ауру адамға ұқсап жүдеп-жадап, 
үмітім үзіліп құр сүлдерім қайтқанда 
анау-мынауға сыр бере қоймайтын, жер 
қозғалса қозғалмайтын мінезі ауыр, аса 
төзімді анамның шыбын жаны шырқырап 
кетті-ау деймін.

– Жүр! – деді.
– Қайда? – дедім сіркем су көтермей 

сүлесоқ қалыпта.
– Әбділда көкеме барамыз. Оқуға 

түсіріңіз дейміз. Ол кісінің қолынан 
келеді. Атақты ақын емес пе?!

– Ойбай! Оқудың бәрі бітті ғой. 
Қабылдау емтихандары аяқталды.

– Барлық инстөттерде бітті ме?
– Иә.
– Әттеген-ай, ә?!
Шешем пұшайман күйге түсіп, ойла-

нып қалды. Менің біртүрлі жаным ашып 
кетті.

– Апа, – дедім сосын жәймен ғана. – 
Әбділда көкеме осы уақытқа дейін неге 
апармадың?

– Өз күшіңе сеніп едім. Өзің де жақсы 
оқыдың ғой. Өлеңді де көп жазасың. 
Кәзитке де көп шығасың.

– Ой-бу, апа, оған қарамайды ғой.
– А - а? Қайдан білейін.
– Енді бір жол бар, апа. Күзде, сол 

мен тапсырып жүрген журналисти-
ка факультетінің дайындық курсына 
қабылдау болады. Бірақ оған ілігу де оңай 
емес. Түсе алмай қалғандардың біразы ба-
рады. Аз ғана бала қабылдайды.

– Жақсы болды. Онда соған барайық.   
Сонымен не керек, қоңыр күзде апам 

екеуміз ұшаққа міндік. Әкем үлкен бір 
қойды сойып, басымен, сирақтарымен 
қоса үйітіп қанар қапқа салып берді. Дор-
бамызда құрт, ірімшік, қауынқақ сияқты 
дәмдеріміз де бар. Әуежайдан таксиге 
отырып, Алматының орталығындағы 
Интернациональная көшесі №122-үйге 
келдік. Қазіргі коттедждер тәрізді екі 
қабатты томпиған жеке жай екен. Есікті 
ашқан ұзын бойлы, шашы иығына түскен 
жігіт әкесінің үйде екенін айтып, ішке 
енгізді. Біз қаптарымызбен тасыр-тұсыр 
етіп кіріп жатқанымызда ар жақтан:

– Рүстем, кім ол келген? – деген дауыс 
шықты.

– Қызылордадан, – деді Рүстем ағамыз.
Таяғын тық-тық еткізіп келе жатқан 

дыбыс естілді. Ол кісі жақындап келді 
де бізге қарап қалт тұрып қалды. Сәлден 
кейін барып:

– Рәзиямысың?  Қарағым, сен 
Рәзиямысың? – деді таңғалған кейіпте.

– Иә, көке. Мен Ахметтің қызы 

Рәзиямын ғой.
– Айналайын. Түріңнен айналайын 

сенің!
Екеуі құшақтаса кетті. Неге екенін 

қайдам, ағалы-қарындас екеуі де жыла-
ды. Көкенің даусы дір-дір етіп апамның 
арқасынан қағып, біразға дейін басыла 
алмады.

– Сара, көрдің бе кім келгенін? – деді 
сосын қасында тұрған әйеліне бұрылып. 

– Иә, мен де амандасайын енді.
Осылайша мәре-сәре болып қауышқан 

біз демімізді басқаннан кейін қалта-
құлтамыздың аузын шештік. Әкелген 
қойымызды көргенде Әбділда көкенің 
қуанғанын-ай! Балаша қуанды.

– Сара, Сара, қарашы, мынау біздің 
Сырдың қойы! Дарияның жағасында жай-
ылып шөп жеп, суын ішкен малдың еті 
ерекше дәмді болады, – деп қойды қайта-
қайта иіскеді. – Аһ, шіркін, иісін-ай! Туған 

даланың иісі аңқиды.
Ал құрт пен ірімшік, қауынқақты 

столдың үстіне қойғанымызда көкем есіне 
әлдене түскендей ойланып отырып қалды. 
Біраздан кейін:

– Мынау менің әжемнің құртта рынан 
айнымайды екен. Ол кісі құрт қайнатудың 
да, қауыннан қақ тілудің де шебері еді, 
жарықтық. Әжем тамақтың қандай түрін 
болса да өте дәмді дайындайтын. Менің 
шешем Айманкүлге ештеңе істетпей, үй 
тірлігінің бәрін өзі атқаратын. Есесіне 
апам оған «Салсал», «Зарқұм», «Зифнүн», 
«Төрт дәруіш» деп аталатын қисса-
дастандарды оқып беретін, – деді алыста 
қалған балалық шағын есіне алып.

Мен аузым ашылып ақынға қарап 
қалыппын.

Шайдың үстінде ауыл-елдің, 
ағайын-туыстың амандығы мен келген 
шаруамыздың шет-жағасы сөз болды.

Бізге шай беріп болғаннан кейін 
Сара жеңгеміз бір бөлменің стол, 
орындықтарын жинап жіберіп еденге түгі 
құлпырған қалың кілем жайды. Үстіне 
көрпешелер төсеп, жастықтар қойды. 
Сөйтті де:

– Ал, Рәзия, осы жерге жатып 
демалыңдар, бұл енді Несібелді екеуіңнің 
(менің есіміме «д» әріпін қосып, көкем 
де, жеңгеміз де осылай атайтын) бөлмең 
болады. Саған ыңғайлы болсын деп жаса-
дым. Ұнай ма? – деді.

– Жеңеше, несіне әуре болдыңыз, 
үстелдерге-ақ отыра берем ғой.

– Жоқ, жоқ, үстелден белің ауырады. 
Ағаңның өзі осылай, тура ауылдағыдай 
жаса деген.

– А - а. Алла риза болсын сіздерге! 
(Апам кісіге ризашылығын осылай 
білдіретін. «Рахмет» сөзін айта алмайды. 
Үлкен аталарының аты ғой)

Біз кәдімгі өз үйіміздегідей, көрпеше, 
жастықта көз шырымын алып жатқанбыз. 
Бір кезде бағана сыртқа шығып кет-
кен көке келді дабырлай сөйлеп. Дереу 
түрегеліп, жинақталып отырдық.

– Міне, тамаша! Мына жерге ауыл 
қоныстанып қалыпты ғой. Қандай жа-
расып тұр. Ғажап, ғажап! – деді ол кісі 
күлімдеген қалпы қолын сермеп. – Рас 
айтам, Рәзия, сендердің келгендерің бүкіл 

ауыл көшіп келгендей болды. 
Осы сәтте көкемнің жүзі бал-бұл жа-

нып, ерекше нұрланып кетті.
Жеңгеміздің бастап жүруімен 

сәлден соң жоғары қабатқа көтерілдік. 
Ақынның жұмыс кабинеті. Мен кірген 
бойда таңғалып қарап қалдым. Мынандай 
кереметті кім көрген. Төрт қабырға толы 
кітап! Еденнен төбеге дейін текшеленген 
сөрелерде арасынан ине өтпейтіндей бо-
лып тізілген кітаптар. Ойпырым-ай, үйдің 
ішінде де осыншама көп кітап болады 
екен! Тура кітапхана дерсің. Қабырғадан 
ілгерірек қаз-қатар қойылған орындықтар. 
Бұрышта диван. Арқасында ескілеу қара 
домбыра сүйеулі тұр. Ал төрде үлкен стол. 
Ортасы жасыл пүлішпен көмкерілген. 
«Осы бөлмеде, мынау столда отырып 
ақын талай-талай ғажайып шығармаларын 
жазды-ау, ә» – деп ойлап үлгердім.

– Несібелді қызым, кел, отыр 

орындыққа,  неғып тұрып қалдың? Ал, 
Рәзия, әңгімені мен саған айтайын деп 
отырмын, тыңда! – деді ағасы қабағын сәл 
түйіңкіреп.

– Айта беріңіз, көке, тыңдап отырмын. 
Сол сіздің әңгімеңізді есту үшін елден 
келдім ғой.

Мен де құлағымды түре қалдым. 
Жеңгеміз бұл кезде шығып кеткен.

– Сен мына балаға обал жасаған 
екенсің. Қанша жыл босқа әуре болып, 
қаншама уақытын жоғалтты. Маған неге 
бірден әкелмедің? Ахмет ағамның талай 
жақсылығын көрдім. Басқасын айтпағанда 
менің алғаш жұмысқа тұрып, нан тауып 
жеуіме де сол кісінің жәрдемі тиді, – деп 
ақын үнсіз қалды. Төмен қарап аз-кем 
ойланып отырды да, жөткірініп алып, 
әңгімесін жалғады.

– Ол өзі қызық болды. Мен 1927 
жылы Шымкент қаласынан жетіжылдық 
мектепті бітіріп Қызылордаға келдім. 
Өлең жазып, газет-журналдардың 
маңайын сағалап жүргенімді білетін Ахаң 
бір күні қолына шелек толы вино алып, 
ақын Асқар Тоқмағамбетовке ертіп бар-
ды. Асекең ол кезде «Лениншіл жастың» 
хатшысы. Екеуі түнімен әлгі сиякөк түсті 
виноны ішіп отырып әңгімелесті. Арасын-
да маған өлең оқытты. Сонан не керек, 
ертесіне мені Асекең «Лениншіл жас» 
газетіне корректор етіп алды.  

Міне, қарағым, «Аштықта жеген 
құйқаның дәмі аузыңнан кетпес» дегендей, 
қиын-қыстау кезде қамқорлық көрсетіп, 
қанатының астына алған ағаларымды мен 
ешқашан ұмытпаймын. Сенің бір балаңды 
жеткізу менің міндетім. Түсіндің ғой?

– Түсіндім.   
– Олай болса жүріңдер, Сараның 

тамағы дайын болып қалған шығар. 
Осы жерде апамның әкесі Ахмет атам 

туралы айта кетудің реті келіп тұр. Өмір та-
рихынан белгілі, Әбділда ақын 1909 жылы 
4 ақпанда Қызылорда қаласында туған. 
Алты жасында әкесі Тәжібай Қарымсақов 
қайтыс болады. Сонан жесір қалып 
жоқшылық күйге түскен Айманкүлді екі 
баласы, Әбділда және Зылихамен бірге 
Қараөзек стансасында тұратын әкесі Дал-
дабай қарт қолына көшіріп алады. Енді 
әңгімені Мұхтар Әуезовтің ақын тура-

лы жазған «Әбділда Тәжібаев» деген 
мақаласымен жалғастырайын.

«Далдабай өз баласы болмай, жиені 
Айманкүлді бесіктегі кезінде бала қылып, 
бауырына салған. Өзі мейірімді, есті әке 
болған. Айманкүлді 14 жасына дейін 
ауылдағы молдадан оқытқан. Хатқа 
жүйрік, парсы, шағатай әдебиетіне өте 
таныс қанықты оқушы етіп өсірген еді. 
Айманкүлді оқытушы Ділдәхан молда 
Бұхарада отыз жыл оқып қайтқан, ескі 
мед ресе тәрбиесі бойынша көп білім алған 
кісі деп саналатын... Айманкүлдің кітап 
оқығыштық мінезін құптаған Ділдәхан 
молда өзі әбден қартайған шағында 
«ең жақсы шәкіртім осы» деп, бар 
кітапханасын Айманкүлге сыйлайды. Сол 
кітапханада Низами, Науаи, Хафиз, Сай-
хали, Бәділ шығармалары болады. Осы 
шығармаларды Айманкүл өзі оқып, жұртқа 
тыңдатумен қатар, баласының санасын-

да ақындыққа құмарлықты еге жүреді». 
(Мұхтар Әуезов. Шығармаларының елу 
том дық толық жинағы. 29-том, 114-бет. 
«Дәуір», «Жібек жолы», Алматы, 2014). 

Осы айтылған Ділдәхан молданың 
екі ұлы болған. Ахмет пен Ыбырай. Яғни 
Айманкүл апамызды оқытқан Ділдәхан 
молда менің үлкен нағашы атам. Ал 
індетіп таратсақ Ділдәхан мен Тәжібайдың 
түбі бір – Бессары қыпшақ.

Сонымен құжаттарымды тапсырып, 
тиісті сынақтардан өтіп, дайындық курсы-
на түстім. Сара жеңгеміз «бұл қуанышты 
атап өтеміз» деп бауырсақ пісіріп, арнайы 
дастархан жайса, Әбділда көкем «жуа-
мыз» деп екі рөмке коньяк  ішті.

Оқудың басталуына біраз уақыт бар. 
Біз ауылға қайтуға жиналдық. «Төлтай 
нағашым киіп жүрсін» – деп көке су жаңа 
әдемі бөрік берді. Кетер кезде: 

– Менің Сырыма, елге, ағайындардың 
бәріне сәлем айтыңдар! Шіркін, сен-
дермен бірге кетіп Сырдарияның суына 
сүңгіп, ауылдың ақ шаңына аунап, туған 
жердің жұпар ауасын жұтып, құмардан бір 
шығып қайтар ма еді?! – деді жанарлары 
жасаурап.

– Қамықпаңыз, көке, амандық бол-
са жеңешем екеуіңіз ел жаққа қыдырып 
қайтпайсыздар ма? – деді апам да 
боталаған көзін саусағымен сүртіп.

– Иә, жаз шықсын, ондай да жоспа-
рымыз бар. Әбекең Қызылорданы қатты 
сағынып жүр, – деді Сара апа.

Қарындасын құшағынан әзер босатқан 
ақын бізді аула сыртына дейін шығарып 
салып, өзінің «Волгасына» мінгізіп 
жіберді.

* * *
Бұрын Кеңес дәуірі кезінде бала-

шағаға, жастарға ата-баба, үрім-бұтақ, 
тұқым-тек жөнінде айтыла бермейтін. Бұл 
орайда баспасөз беттерінде, кітаптарда да 
жарытымды жазылмайтын. Сонан да көп 
жағдайды түсінбейтінбіз. Әбділда көке 
менің әкемді неге «Төлтай нағашым» 
дейді деп басым қататын. Сөйтсем, 
әкемнің жаздырып қалдырған шежіресіне 
қарап отырсам, оның жөні былай екен.

Мүгір деген кісінің Дүзелбай, Далда-
бай, Үргенішбай атты балалары болады. 

Дүзелбайдан ұрпақ жоқ. Далдабайдың 
қарындасынан асырап алған қызы – 
Айманкүл. Үргенішбайдан Оразбек туған. 
Оразбектен Төлтай.

Хош, сөйтіп дайындық курсының 
сабақтары басталды. Мен көкенің үйінде 
көп аялдамай жатақханаға көшіп ал-
дым. Өйткені бұл үйде менсіз де ағайын-
жекжаттың балалары жетеді екен. Әрі 
курстастармен бірігіп сабаққа әзірленген 
жақсы. Қолым қалт еткенде келіп 
тұрдым. Бастапқы кезде бір соққанда 
көкем кураторымызға тілдей қағаз беріп 
жіберді. Ашып қарасам «Менің  бала-
паным Несібелдіге көз қырыңды салып 
жүр. Оқуы нашарлап қалмасын. Ағаң 
Ә.Тәжібаев» деп жазыпты. Сонан ол 
мұғалім «Ақынның үйіне мені қашан 
ертіп апарасың?» – деп көпке дейін айтып 
жүрді.

Келер жылдың жазында журналис-
тика факультетінің бірінші курсына 
қабылдандым. Бір жағынан дайындықта 
оқығаным да дұрыс болды. Мектептен 
кейінгі үзілісте біраз қарайып қалыппын. 
Көп сабақты қайталап, еске түсірдім. Осы 
орайда да Әбділда көкеме іштей риза бол-
дым.

Жалпы, менің Алматыда студент ата-
нып білім алғаным, белгілі бір мамандық 
иесі болғаным бір төбе де, Әбділдадай 
ақынның жанында жүріп тәрбиесін 
көргенім, ұлағатты әңгімелерін естіп 
көкірек көзімді байытқаным бір төбе екен. 
Ақынның кеудесі алтын сандық-тұғын. 
Тұнып тұрған шежіре! Ол кісі сөйлеп 
отырғанда «Апыр-ай, қалай көп біледі, 
мұның бәрін қалай ұмытпайды, не деген 
мықты зерде?» деп қайран қалатынмын. 
Қара домбырасын қағып-қағып жіберіп 
түйдек-түйдегімен бұрқыратып жазатын 
өлеңдері өз алдына. Осындай дана адам 
кейде бала сияқты болатын. Қызық. Қонақ 
келетін кезде «О, үйде тамақ көп бола-
ды» – деп қатты қуанады. Сонда тамақ 
жоқ емес. Қатарластырылып қойылған 
тоңазытқыштар аузы-мұрнынан шығып 
толып тұрады.

Үйден адам арылмайтын. Қазақтың 
небір танымал ақын-жазушылары, 
ғалымдар мен өнер қайраткерлері келетін. 
Ал Сара апаның ағасы, драматург Шах-
мет Құсайыновтың әйелі, белгілі артист 
Бикен Римова осы отбасының бір мүшесі 
сияқты болатын. Болмыс-бітімі бөлек 
сахна саңлағын көрген сайын мен өзгеше 
күй кешемін. Шынында, ол кісінің тұрған 
тұрысы, жүрген жүрісі, сөйлеген сөзінен 
бастап ерекше, өн бойынан бекзаттықтың, 
тектіліктің лебі есіп тұратын.

Сара жеңгем мінезі жұмсақ, ақкө-
ңіл  адам-тұғын. Екеуміз тез тіл табы-
сып, «дос» болып алдық. Көкем көбіне 
жұмыста болады. Сондай кездері:

– Несібелді, Әбекең түнімен жұмыс 
істеді, жүр жоғарыға, не жазғанын 
көрейік, – дейді.

Сонан тез-тез басып ақынның 
кабинетіне келеміз. Ұрлық жасайтындай 
жан-жағымызға қарап қойып столдың 
үстіндегі ақ қағаздарға үңілеміз. Бірақ... 
Оқи алмаймыз. Арабша. Төте жазу. Қап, 
әттеген-ай!

– Иә, ағаңның осындай қулығы бар, 
қарашы, бізді оқымасын деп әдейі мынау-
сын қойып кеткенін, – дейді ол кісі өкініп. 
Сонан соң:

– Жарайды, ендеше саған сурет 
көрсетейін, – деп үлкен альбомды алып 
аша бастайды.   

Жалпы, Сара апа өте жақсы отанасы бо-
латын. Сол жақсылығынан ғой, туған-туыс 
пен жора-жолдастың, студент жастардың 
үйіріліп келетіні. Ал ерінің жағдайын 
ойлап, күтімін жасаудағы еңбегін айтып 
жеткізу қиын. Ол кісі ақынның жары ғана 
емес, сонымен қатар сырласы, сыйласы, 
жансерігі еді. Көкемнің өзі де көп жазып, 
көп оқумен бірге саялы ағаштарға толы 
бақтарды аралап, таза ауада демалып, 
спортпен шұғылданып, денешынықтыру 
жаттығуларын үзбей жасайтын. Осындай 
игіліктердің арқасы болар, тоқсанның 
төріне озбаса да, төңірегіне таяды. Бір кем 
дүние бес айды жеткізбеді.

Қазақтың көрнекті ақыны, драматург, 
Қазақстан Мемлекеттік сыйлығының ла-
уреаты, Қазақстанның халық жазушысы, 
филология ғылымының докторы, профес-
сор, ал менің сүйікті де мейірімді, қамқор 
көкем Әбділда Тәжібаев туралы айтар 
сырымның бір парасы, міне, осындай.

Несібелі РАХМЕТ,
Қазақстан Жазушылар одағының 

мүшесі, Қазақстанның Құрметті 
журналисі, Сырдария ауданының 

Құрметті азаматы.

Кейде адамның жазбасына қоймайтын жағдайлары 
болады. Яғни еріксіз жазасың. Қазақтың ақиық ақыны 
Әбділда Тәжібаев жайлы қалам тербеу менің көптен бері 
ойымда жүрді. Бірақ соның бір сәті түспеді. Дәлірек айт-
сам жүрексіндім. Өйткені мен әбділдатанушы емеспін, ол 
кісі туралы зерттеп, ізденген ғалым емеспін. Осылайша 
он ойланып, жүз толғанып қорқасоқтап жүрсем, бір кісі 
ақынмен небәрі үш-төрт сағат қана сұхбаттасқандағы 
әңгімесін қайта-қайта жазып, таусылмайтын жыр 
қылды. Содан кейін: «Менікі осы не тартыншақтай беру?»  
деп түйдім. - Мен ақынның жанында санаулы сағат емес, 
аттай алты жыл болдым ғой. Оның үстіне бала кезден 
басталған үлкен арманыма қол жеткізіп, журналист 
мамандығын алуыма жәрдемдескен бірден-бір қамқор 
жан емес пе?! Сонымен қатар биыл қаламгердің туғанына 
– 110 жыл. Ендеше не кідіріс? 

АРМАНЫМА 
ҚОЛ 
ЖЕТКІЗГЕН 
АҚЫН

Үстіміздегі жыл-
дың 31 қаң тар күні 83 
жасқа қараған ша ғында 
Қазақстан Суретшілер 
ода ғының мүшесі, Қа-
зақстанның мәде ниет 
қайраткері, белгілі ұс-
таз, қолөнерші, Қор -
қыт ата атын дағы Қы  -
зылорда мемле кет тік 
универси тетінің құр-
метті профессоры Қал-
назаров Борис Мол да-
бекұлы дүниеден озды. 

Қалназаров Борис 
Молдабек ұлы Қы зыл орда облысы 
Сырдария ауда нының Сұлутөбе 
станциясында 1936 жылы дүниеге 
келген. 1965 жылы Алматы бай-
ланыс техникумын бітірген. 1990 
жылдан Қазақстан Суретшілер 
одағының мүшесі. Жоғары санатты 
ұстаз. Шә кірттерін ұлттық дәстүрге 
тәр биелеу мақсатында 1977 жылы 
Қызылорда қаласындағы «Оқушы-
лар сарайы» жанынан «Ағашты 
көркемдеп өңдеу» үйірмесін ашып, 
өскелең жас жеткіншектерге қазақ 
қолөнерінің қыр-сырын үйрете 
білген адал ұстаз. 

Борис Молдабекұлы ұзақ жыл-
дар бойы халқымыздың төлтума 
қолөнерін дамытушы, облыстық, 
республикалық және бүкілодақтық 
конкурстардың лауреаты, БҰҰ, 
Юнеско және Қызылорда облыстық 
білім беру департаментінің дипло-
манты. 2016 жылы Қазақстанның 
«Мәдениет саласының үздігі» 

төсбелгісімен марапат-
талған.

Халықтық өнер-
мен табиғи бай ла ныс-
тан туған туынды-
лары ағаш оюдың 
тех ни калық тәсіл де рін 
меңгергендігін ай ғақ-
тай ды. Шығармашы-
лық өмірі өнегеге толы 
шебердің сәндік және 
өр нектеу шешімінің 
ж а  ң а ш ы л д ы  ғ ы м е н 
ерек  шеленетін туын-
ды лары облыстық, қа-

лалық және респуб ликалық көр-
мелерге қатысқан.

Өзінің саналы ғұ мырын, бар 
күш-жігерін Отаны мен отбасына 
арнаған адал азамат, ерекше да-
рын иесі Борис Молдабекұлының 
қазасына ортақтасып, марқұмның 
отбасы мен туған-туысқандарына 
кайғырып көңіл айтамыз.

Өмір жолы өнеге мен үлгі тұтуға 
лайық Борис Молдабекұлының 
иманы салауат, жаны жәннатта бол-
сын. Абзал ағаның жарқын бейнесі 
жүрегімізде мәңгі сақталады.

Қызылорда облысының 
мәдениет, архивтер және 
құжаттама басқармасы, 

Қызылорда облыстық тарихи-
өлкетану музейі, Қазақстан 

Суретшілер одағының 
Қызылорда облысы бойын-
ша филиалы және мәдениет 

саласының ардагерлері.

БАҚҰЛ БОЛ, АРДАҚТЫ АҒА
ЖОБА

Техникалық және кәсіптік, орта білімнен 
кейінгі білімі бар кадрларды даярлауға 

арналған мемлекеттік білім беру тапсырысын 
бекіту туралы

«Бiлiм туралы» Қазақстан Республикасының 2007 жылғы 27 шiлдедегi Заңының 
6-бабы 2-тармағының 8-3)/тармақшасына сәйкес Қызылорда облысының әкімдігі 
ҚАУЛЫ ЕТЕДІ:

1. Қоса беріліп отырған техникалық және кәсіптік, орта білімнен 
кейін гі білімі бар кадрларды даярлауға арналған мемлекеттік білім беру тапсырысы 
бекітілсін.

2. «Техникалық және кәсіптік, орта білімнен кейінгі білімі бар маман дарды 
даярлауға арналған мемлекеттік білім беру тапсырысын бекіту туралы» Қызылорда 
облысы әкімдігінің 2018 жылғы 5 шілдедегі №1159 қаулысының (Нормативтік 
құқықтық актілерді мемлекеттік тіркеу тізілімінде 6372 нөмірімен тіркелген, 
Қазақстан Республикасы норматив тік құқықтық актілерінің электрондық эталондық 
бақылау банкінде 2018 жылғы 12 шілдеде жарияланған) күші жойылды деп танылсын.

3. «Қызылорда облысының білім басқармасы» мемлекеттік мекемесі заңнамада 
белгіленген тәртіппен осы қаулыдан туындайтын шараларды қабылдасын.

4. Осы қаулының орындалуын бақылау Қызылорда облысы әкімінің орынбасары 
Р.Р.Рүстемовке жүктелсін.

5. Осы қаулы алғашқы ресми жарияланған күнінен бастап қолданысқа енгiзiледi. 

Қызылорда облысының әкімі                                                      Қ. Көшербаев.

Қызылорда облысы әкімдігінің
2019 жылғы «__» ________ № ____ қаулысымен бекітілген

Техникалық және кәсіптік, орта білімнен кейінгі білімі бар кадрларды 
даярлауға арналған мемлекеттік білім беру тапсырысы

Р/с Мамандық атауы Мамандық 
коды

Жергілікті бюджет, 
орындар саны 

(күндізгі оқу нысаны)                     

Бір маманды 
оқытуға 

жұмсалатын 
шығыстардың 
орташа құны     
 (мың теңге)

9 сынып 
негізінде

11 сынып 
негізінде

1 2 3 5 6 7
0100000 – Білім беру  

1 Мектепке дейінгі 
тәрбие және оқыту

0101000 50 25 480,02

2 Дене тәрбиесі және 
спорт

0103000 40  480,02

3 Бастауыш білім беру 0105000 20  480,02
4 Негізгі орта білім беру 0111000 80  480,02

0300000 – Медицина, фармацевтика  
5 Емдеу ісі 0301000 50 25 398,5
6 Медбикелік іс* 0302000 25 175 398,5
7 Лабораториялық 

диагностика
0305000 25  398,5

8 Фармация 0306000  25 398,5
9 Ортопедиялық 

стоматология
0307000  25 398,5

0400000 - Өнер және мәдениет  
10 Аспаптық орындау 

және музыкалық өнер 
эстрадасы (түрлері 
бойынша)

0404000 42 11 1229,81

11 Хор дирижеры 0405000 9 1 1229,81

12 Ән салу* 0407000 13 2 1229,81
13 Хореография өнері 0408000 9 1 1229,81

0500000 - Қызмет көрсету, экономика және басқару 
14 Телекоммуникация 

лық құралдар 
мен тұрмыстық 
техникаларды жөндеу 
және қызмет көрсету 
(салалар бойынша)

0502000 25  480,02

15 Шаштараз өнері және 
сәндік косметика*

0506000 50  480,02

16 Қонақ үй 
шаруашылығына 
қызмет көрсету және 
ұйымдастыру

0507000 40  480,02

17 Тамақтандыруды 
ұйымдастыру*

0508000 175 50 480,02

18 Туризм (салалар 
бойынша)

0511000 25  480,02

19 Маркетинг (салалар 
бойынша)

0513000 90  480,02

0900000 – Энергетика  
20 Электр станциялары 

мен желілерінің электр 
жабдықтары (түрлері 
бойынша)

0901000 50  480,02

21 Электрмен қамтамасыз 
ету (салалар бойынша)

0902000 40  480,02

22 Жылу электр 
станцияларының 
жылу энергетикалық 
қондырғылары

0906000 65  480,02

23 Жылу-техникалық 
жабдық және жылумен 
қамтамасыз ету 
жүйелері (түрлері 
бойынша)

0907000 25 20 480,02

24 Электр және электр 
механикалық 
жабдықтар (түрлері 
бойынша)

0910000 20  480,02

1000000-Металлургия және машина жасау                                            
25 Механикалық өңдеу, 

өлшеу- бақылау 
құралдары және 
өндірістегі автоматика

1013000 25  480,02

 1100000- Көлік (салалар бойынша)                                      
26 Токарлық іс және 

металл өңдеу (түрлері 
бойынша)*

1109000 75  480,02

27 Дәнекерлеу ісі (түрлері 
бойынша)*

1114000 100  480,02

28 Өндірістегі электрлік-
механикалық 
жабдықтар (түрлері 
бойынша)*

1115000 50  480,02

29 Тоңазытқыш-
компрессорлық 
машиналар және 
қондырғылар

1119000 25  480,02

1200000 - Өндіру, құрастыру, пайдалану және жөндеу (салалар бойынша)
30 Автомобиль көлігіне 

техникалық қызмет 
көрсету, жөндеу және 
пайдалану*

1201000 140  480,02

31 Тігін өндірісі және 
киімдерді үлгілеу*

1211000 220 25 480,02

32 Нан пісіру, макарон 
және кондитерлік 
өндірісі*

1219000 45  480,02

33 Балық өндірісі* 1221000  25 480,02
1300000 - Байланыс, телекоммуникация және ақпараттық технологиялар 

34 Есептеу техникасы 
және бағдарламалық 
қамтамасыз ету 
(түрлері бойынша)*

1304000 20  480,02

35 Радиоэлектроника 
және байланыс 
(түрлері бойынша)

1306000 25  480,02

36 Оптикалық және 
электрондық құрал-
жабдықтар (түрлері 
бойынша)

1309000 40  480,02

1400000 – Құрылыс және коммуналдық шаруашылық 
37 Ғимараттар мен 

құрылымдарды салу 
және пайдалану*

1401000 345 50 480,02

38 Ішкі санитарлық-
техникалық 
құрылғыларды, 
желдеткіштерді және 
инженерлік жүйелерді 
монтаждау және 
пайдалану (түрлері 
бойынша)*

1403000 75 25 480,02

39 Газбен қамтамасыз 
ету жабдықтары мен 
жүйелерін құрастыру 
және пайдалану*

1405000 45  480,02

40 Жергілікті 
магистральдық және 
желілік құбырларды 
монтаждау*

1406000 20  480,02

41 Құрылыс бұйымдары 
мен құрастырылымдар 
өндірісі*

1412000 20  480,02

42 Жиһаз өндірісі 
(түрлері бойынша)*

1414000 25  480,02

1500000- Ауыл шаруашылығы, ветеринария және экология
 

43 Ауыл шаруашылығы 
техникасына 
техникалық қызмет 
көрсету және жөндеу*

1501000 75  480,02

44 Агрономия 1502000 20  480,02
45 Фермер шаруашылығы 

(бейін бойынша)*
1504000 120 100 480,02

46 Орман шаруашылығы, 
бақ-саябақ және 
ландшафт құрылысы 
(түрлері бойынша)*

1508000 20  480,02

47 Ветеринария* 1513000 20 25 480,02
Барлығы 2518 610  

Ескерту:
* ерекше білім беруді қажет ететін азаматтардың арасынан кадрлар даярлау 
қарастырылатын мамандық.



– Біздегі музейде Жамбылдың домбыра-
сы сақтаулы тұр, – деді әріптесім Нұрсұлтан 
Қазбеков. 

– Рас па? Кәдімгі Жамбыл Жабаевтың ба? 
Ол маған «осы шынымен сенбей отыр 

ма» дегендей көзілдірігінің астымен сүзіле 
қарады.

– Рас. Менде толықтай мәлімет де бар, сен-
бей отырсың-ау, апарып көрсетейін.

– Ойпырмай, жарылып кетпей, осын-
дайларды қалай ішіңе жиып жүресің?! – 
дедім күліп. Сөйтіп, екеуміз музейге қарай 
тарттық.

ERLІK – ELGE MURA

JÁDІGER

Ержан ҚОЖАС.СБ

Құрылғанына 20 жыл уақыт болған Жалағаштағы 
тарихи-өлкетану музейінде 7 мыңға жуық экспонат 
бар екен. Егер сіз хроно ло гиялық ретпен қойылған 
экспонаттарға үңіле қарап, іштей түйсініп көрсеңіз, 
үнсіз, сілтідей тынған тұтастай тарих бір-бірлеп сөйлеп 
қоя берер еді. Іші кең, ауқымды мұндай залда Жалағаш 
жерін дегі миллиондаған жыл дан бергі (археозой  эра-
сы мен мезозой дәуірінің бор кезеңінен) геологиялық 
тари хынан бастап, бүгінгі уақытқа дейін шежіреден сыр 
шертер, ата-баба қолынан шыққан қолөнер бұйымдары, 
түрлі дәуір оқиғаларының куәсі болған құнды 
құжаттар тұр. Сыр бойына белгілі би-батырлардың 
тұтынған заттары, берірек келсеңіз, кеңес заманы мен 
Тәуелсіз Қазақстан тұсындағы жалағаштықтар жет-
кен жетістіктер... Жер гі лікті халық арасынан шыққан, 
қалың қазаққа белгілі Бұхарбай мен Сәрке батырдың, 
тұңғыш генерал Нұрілда Әлмағанбетов, Москваның 
Қызыл ала ңын дағы Жеңіс шеруіне қатысқан Ілияс 
Қарақұлов пен Болтай Тасыбаев, ҚР ҚК әскери-теңіз 
күштерінің тұңғыш кеме командирі Болат Алтынбаев 
сияқты ардақтылардың аңызға татитын ерлік істері... 
Мәдениет пен түрлі шаруашылықтың тасын өрге 
домалатқан қайрат керлердің дүниесі... Көзбен көріп, 
көңілмен ұғын сақ, бұның бүгінгі ұрпаққа зор тәрбие 
екені даусыз нәрсе ғой. 

Қош. Тақырыпқа ойыссақ. Аудандық музей қорында 
бірнеше домбыра сақтаулы тұр екен. Солардың ішінде 
Жамбыл Жабаев пен оның немересі Әлімқұлдың тұ-
тын ған домбырасы да бар екеніне Нұрсұлтанға еріп 
келген менің көзім анық жетті. Жамбыл Жабаевты бар 
қазақ таниды. Ал жоғарыда айтылған немересі Әлімқұл 
жайлы бұрынғы буын білсе де, бүгінгі жастарға ол есім 
бейтаныс. 

Әлімқұл Тоққұлыұлы Жам былов 1927 жылы қазіргі 
Алматы облысы Жамбыл ауданында дүниеге келген. 
Бала кезінен Жамбыл ата сы ның тәлім-тәрбиесін көріп 
өседі. Өз замандастары Манап Көкенов, Надежда Луш-
никова, тағы да басқа айтыскер, ақын-жыраулармен 
сөз додасына түскен тұлға. Атасы Жамбыл мен 
қазақтың басқа да ақын-жырауларына арнап көптеген 
толғаулар жазған Қазақстанның халық ақыны. Тектінің 
ұрпағы жарты ғасырдан астам мәдениет саласында 
еңбек етіп, 2015 жылы өмірден озды. Қысқаша айтсақ, 
осы ғана. Айтпақшы, мұндай құнды дүние Жалағаш 
топырағына қалай келген? Осы сұрағымызға орай 
әріптесім екеумізге музейдің ғылыми қызметкері Ма-
рат Шөмекей жыр алыбы тұтынған жәдігердің сырын 
толықтай айтып берді.

– Бұл домбыраны Әлімқұл Жамбылов ғалым, фоль-
клортанушы, жерлесіміз Мардан Байділдаевқа 1982 
жылы Қармақшы ауданында ұйымдастырылған рес-
публикалық айтыста сыйға тартыпты. Домбыраны му-
зей қорына Мардан Бай діл даевтің қызы Жанат 2006 
жылы өткізген. Аталған дом быраны кезінде ақын-
жырау Жамбылдың өзі ұстаған көрінеді. Атасы тарт-
қан дом быра шанағынан басқа бөліктерінің барлығын 
не ме ресі Әлімқұл қайта жөн деп, қалпына келтірген, – 
дейді Марат Шөмекей.

Қасиет қонған домбыраны қолға абайлап алып, 
ұстап көрдік. Жыр алыбы аспабының шанағы қатты 
ағаш тан тұтас шабылған сияқты. Музей қызметкерінің 
айтуынша, музыкалық ас пап жетісулық үлгіде жа-
сал ған. Шанағы ұзын, бесбұрышты, мойынтұғыр 
жағы сүйірлеу, түйметұғыр жағы төртбұрышты, екі 
бүйірі түйметұғыр тұсынан бастап жоғарыға қарай 
сәл кеңейіп, мойынтұғырына қарай қай та тарыла 
түскен. Мойны жі ңішке әрі ұзын. Арқасы үш кірлі әрі 
дөңес. Шанағының беті қара ғай мен, ал қапсырма беті 
жұқа тақтайшамен жабы лыпты. Дыбыс ойығы адам 
шынашағының ұшы сияр лықтай ғана. Құлақ тесік тері 
қос шектің ара қашық ты ғына ыңғайланып, сәл ғана 
қиғаштау орналасыпты. Құлақтары мен түй ме тұғы-
рығы ағаштан жасалған. 

Міне, музейдің  басты құндылығының бірі болған 
Жамбыл бабамыздың домбырасы Жалағаш жеріне 
осылай жеткен. Ұлттың ұлы мұрасын ұлықтаған Сыр 
бойына бұл ұлттық  аспаптың орны тым ерекше.

Жалағаш ауданы.

Биыл – Ауған 
соғысының бастал ға нына 
40, Кеңес әскерлерінің 
Ауған жерінен 
шығарылғанына 30 жыл. 
Жат жерде болса да жан 
беріп, жан алысқан жау-
ынгерлер ерлігін ертеңге 
жеткізетін ең алғашқы 
мұражай 37 жыл бұрын, 
1982 жылы Қазалы локомо-
тив депосының құрылыс 
цехында ашылды. Өйткені 
дәл осы цехта ағаш ұстасы 
болып жұмыс істеген кіші 
сержант Қуаныш Ибраимов 
пен жерлесіміз, қатардағы 
жауынгер Сәндібек Ина-
батов әскери міндеттерін 
өтеу кезінде ерлікпен қаза 
тапқан еді. Содан кейін 
олар «Қызыл жұлдыз» 
орденімен, «Ауған 
халқының жауынгер ин-
тернационалистке алғысы» 
медалімен наградталды.

Азаматтық борышымды Әскери 
теңіз флотында (Кубада) атқарып, 
1982 жылы Қазалы локомотив депо-
сына жұмысқа қабылданып, құры-
лыс цехына бригадир болып келге-
німде арыстай екі жігіттің Ауған 
соғы сында қаза болғаны маған ерек-
ше әсер етті. Сол кездегі цех шебері 
Телжан Жарылқасынов ағамыздың 
басшылығымен ағаш ұстасы Жалғас 
Райбеков ағамен бірлесіп, мұражай 
ашуды қолға алдық. Осылайша от пен 
оқтың ортасында болған қазақстан-
дық, оның ішінде қазалылық әскери 
жауынгерлер туралы қомақты 
деректі материал қоры жиналды. 
Шайқаста қаза тапқан батырлардың 
ұрпаққа үлгі болар ерліктері жөнінде 
жеке мұра ғатынан алынған дерек-
тер, куәліктер, наградалар мен тағы 
басқа дүниелер қойылды.

Мұражайды ашу сәтіне мар-
құм дар дың ата-аналары, туған-
туыстары, аудандық комсомол 

коми тетінің өкіл дері, ұжымдастар 
және Ауған соғы   сына қатысушы 
қазалылықтар жиналды. Содан бері 
мұражай жастардың патриоттық 
тәрбиесін күшейтуге, қайсар 
жауын герлердің есімдерін қас тер-
леуге, ерліктің үлгісін көрсетуге 
септігін тигізіп келеді. «Қазақстан 
темір жолы» ҰК» АҚ тарапынан 
өнді рісті модернизациялау шара-
сы ның жүр гізілуіне байланысты 
мұражай Қазалы локомотив жөндеу 
зауытының әкімшілік ғимаратында 
орналасқан тарихи мұражайдың 
төрдегі бұрышына көшірілді. Кең 
көлемді фотоплакаттар, Қуаныш 
Ибраимовтың мемориалдық ес-
керткіш тақтасы сол жердегі тағзым 
залына қойылды.

Ауған соғысы – жүректе жа-
зылмайтын, тарихта орын алатын 
қасіретті беттердің бірі. Ауған да-
ласында қан төккен Кеңес әскер-
лерінің қатарында отандастарымыз 
аз болмаған. Атап айтқанда, 22 
мың адам қатысып, олардың 761-і 
қаза тауып, 21 адам хабарсыз кетті. 
Мыңдаған жігіт мүгедек болып 
оралды. Соғыстың бел ортасында 
болған жерлесіміз, Мәжіліс депу-
таты, Ауған соғысы ардагерлері 
ұйымдары «Қазақстан ардагерлері» 
қауымдастығының төрағасы Ба-
қыт бек Смағұл Қазалы локомотив 

жөндеу зауытында бірнеше мәрте 
болды. Сол бір сұрапыл жыл-
дарды еске салып, бүгінгі бейбіт 
күннің қадіріне жетуге үндейтін 
өлеңдерін оқыды. Зауыт дирек-
торы, «Құрметті теміржолшы» 
Нұрлан Алмағамбетовке «Отан 
үшін отқа түс, күймейсің» даңқына 
сіңірген еңбегі үшін Бауыржан 
Момышұлы атындағы «Намыс» 
төсбелгісін тақты. Ал Мәжіліс де-
путаты, Ауған соғысының ардагері, 
«Халық қаһарманы», генерал-лей-
тенант Бақытжан Ертаев 10 жыл 
бұрын «Ауған соғысы арда гер лері 
ұйымдарына қосқан үлесі үшін 
«Кеңес әскерінің Ауғанстаннан 
шығарылғанына 20 жыл» медалімен 
марапаттаған болатын. Өйткені, 
Нұрлан Жұбатқанұлының басшы-
лы  ғымен ұжымда зейнеткерлер мен 
Ауған соғысы ардагерлеріне атаулы 
күн дерде зор құрмет көрсетіледі.

Алдағы уақытта да Ау-
ғанстандағы шайқаста қай тыс болған 
және от кешкен жауын гер лердің 
есімдерін отан сүй гіш тіктің үлгісі 
ретінде насихаттау елдігіміздің 
белгісі болып қала берері анық.

Қанай ЖАМБЫЛОВ,
Қазалы локомотив жөндеу 

зауытының қызметкері.

Ауған соғысы жауынгерлерінің 
алғашқы мұражайы 5 

Ақпан Тарихта 
осы күні

1721 – І Петр Діни кол-
легияны /Киелі Синод/ 
бекітіп, Орыс православие 
шіркеуін біржола мемлекет 
меншігіне қаратты. 

1783 – осы күннен ба-
стап екі ай бойы Италияның 
Калабрия деген жерінде 
ұдайы дерлік жер сілкініп 
тұрды. Осы екі айда 949 рет 
жер сілкінгені тіркелген. 60 
мың адам қаза тауып, 181 
елді мекен қираған. 10 мың 
адам кейіннен жұқпалы 
дерттерден қайтыс болған.

1817 – француздың 
тамаша суретшісі, пей-
зажшы Шарль Франсуа 
Добиньи дүниеге келді. 
Барбизон мек тебінің өкілі. 
Шығармаларында таби-
ғаттың өзгермелі сипа-
тын аша алған. 1878 жылы 
қайтыс болған. 

1836 – орыстың әдебиет 
сыншысы, публицист, ре-
в о л ю ц и о н е р - д е м о к р а т 
Николай  Александрович 
Добро любов дүниеге келді. 

Небәрі 25 жылдық ғұ-
мы рында қалдырған мұ-
расы молдығымен де, ой 
тереңдігімен де таң дан ды-
рады. Ол 1861 жылы қай-
тыс болған. 

1919 – Қызыл Армия 
Орталық Раданың әскерін 
талқандап, Киевке басып 
кірді. 

1921 – Алматы қала сы-
ның тарихи  атауы қал пына 
келтірілді. Бұ рынғы Вер-
ный енді қа зақша Алматы, 
орысша Алма-Ата болып 
аталады.  

1990 – КПСС Орталық 
Комитетінің пленумы көп-
пар тия лылыққа жол ашып 
берді. 

1997 – Құлжа қаласында 
бейбіт шеруге оқ атылды, 
300-ден астам ұйғыр жаста-
ры қаза тапты. Бұл мәлімет 
«Per Puhlica» газетіндегі 
«Прекратить политику ге-
ноцида уйгуров СУАР» де-
ген мақалада келтірілген. 

Деректер «Адамзат 
күнтүзбесі» кітабынан алынды.

ХАБАРЛАНДЫРУ!
Құрметті  салымшылар! «Қа-

зақстанның Тұрғын үй құрылыс 
жинақ Банкі» АҚ Қызылорда фи-
лиалы Сол жағалаудан тұрғын 
үй ке шеніне «Орда» және «Өз 
үйім» бағдарламасымен тапсы-
рыс бас талғанын хабарлайды. 
Ин же нерлік коммуникациясы 
жүр гізілген, таза әрленген үй.

2 бөлмелі пәтер: жалпы 
ауданы – 61 ш.м. Үй құны 7 
320 000 теңге (1 ш.м. - 120 
000 теңгеден), 20 % алғашқы 
жарнасының соммасы – 1 464 
000 теңге. 

3 бөлмелі пәтер: жалпы 
ауданы – 67 ш.м. Үй құны 8 
040 000 теңге (1 ш.м. - 120 
000 теңгеден), 20 % алғашқы 
жарнасының соммасы – 1 608 
000 теңге.

www.baspana.kz жылжымай-
тын мүлік порталы арқылы 
ны санға дауыс беруге өтініш 
қабылдау кезеңі 04.02.2019 ж – 
18.02.2019ж аралығында.

Жарысты Екпінді ауылдық 
округ әкімі Қайрат Қожамжаров 
ашып, ардагерлер кеңесінің төра-
ғасы Мейірбек Құдайбергенов 
қаты сушыларға сәттілік тіледі. 
Мара фонның сөресі Сәдібек бауы 
болса, мәресі №166 мектеп болып 
бекітілген. Нәтижесінде алғашқы 
болып Еңбек ауылының тұрғыны 
Нүркен Тоқназаров мәреге жетсе, 
екінші Жорабек Нұртөре, үшінші 
болып Рақымжан Айтбаев келді. 
Қыздар арасында алғаш мәре сы-
зы ғын кескен Жаңылай Шайхын-
бекова мен ең кішкентай қатысушы 

Қалжан Бақытжан марапатқа ие 
болды. Ал ең жасы үлкен қатысушы 
Амантай Әбдірахмановқа ауыл има-
мы Құран Кәрім кітабын табыс етті. 
Бұл сайыста жеңімпаздармен қатар 
барлық қатысушылар ынталандыру 
сыйлығына ие болды. 

Марафонды ұйымдастыруға ме-
кеме қызметкерлері, тұрғындар, 
жастар атсалысты. Ауыл халқын 
біріктіріп, жастарды жақсылық жа-
сауға шақырған марафоннан түс-
кен қаржы түгелдей ауыл меші тінің 
қорына аударылды. 

«СБ» ақпарат.

Ауылдар арасындағы 
қайырымдылық 
марафоны
Жаңақорған ауданындағы Екпінді ауылдық округі мен 

Сунақ ата ауылдық округіне қарасты Еңбек елді мекені «Ұлы 
даланың жасампаз жастары» атты қайырымдылық марафо-
нын өткізді. Шараның мақсаты –  жастарды қайырымдылық 
іс жасауға шақыру, салауатты өмір салтына баулу.

Осы санаттағы отбасыларға 
қоғамдық қор жанынан ар-
найы ашылған әлеуметтік дүкен 
қызмет көрсетеді. Өткен жылдары 
жоғарыда аталған жобалар аясын-
да 1000-ға жуық отбасына қолдау 
жасалған. 

Қоғамдық қор директоры Ас-
хат Байдәулетовтің айтуынша, 
биылғы жылы «Жанұяға жылу 

сыйла!» жобасы бойынша «Ел-
арай» қоғамдық қоры  «ҚазГерМұ-
най» БК» ЖШС демеу ші лі гімен 
45 мұқтаж отбасына 1,5-2 тон-
надан көмір таратты. Сондай-
ақ, Қызылорда қаласының 200 
жылдығына орай жомарт жан-
дардың қолдауымен 200 отбасыға 
азық-түлік, 200 оқушыға мектеп 
жабдығы берілген.

Шарапаты мол шара
«Еларай» қоғамдық қоры 2015 жылдан бері жұмыс жа-

сайды. Қордың мақсаты: әлеуметтік тұрғыдан осал топтарға 
қолұшын беріп, қолдау көрсету. Бір айта кетерлігі, мұнда 
атқарылатын  шаралардың басым бөлігі  еріктілер есебінен 
жүзеге асырылады. Қордың ұйымдастыруымен жыл сай-
ын «Біз мектепке барамыз!», «Несібе», «Өзгеге өмір сыйла!», 
«Жанұяға жылу сыйла!» деп аталатын бірнеше жобалар ая-
сында қайырымдылық шаралары өткізіледі. Білуімізше, 
әлеуметтік аз қамтылған отбасылар алдын ала анкета арқылы 
анықталып, зерттеліп, әлеуметтік картасы толтырылады. 

Қызылорда облысының әкімдігі мен мәслихаты, «Нұр Отан» 
партиясы облыстық филиалы және облыстық қоғамдық кеңес 
Мемлекетаралық су шаруашылығын үйлестіру комиссиясының 
Ғылыми-ақпараттық орталығы Қазақ филиалының директоры 
 Нариман Қыпшақбаевқа жұбайы

Нұржамал Досымқызының
қайтыс болуына байланысты қайғысына ортақтасып, көңіл айтады.


